
ПЬЕСӐРИ ҪЫНСЕМ:

Униҫӗм—чухӑн, старик.
Настаҫ—Униҫӗм хӗрӗ, чинерскер. 
Нетёр Упи—пбччен ҫын.
Энти —чухӑн каччӑ, кӗтӳҫӗ.
Урлав—пуян, ватӑ старик.
Ҫумкка—Урлав ывӑлӗ, вӑй-питти ҫын. 
Тарье—Ҫумкка арӑмӗ.
Сантӑр—Ҫумкка ывӑлӗ, ухмахрахскер. 
Квас Хветёрӗ—староста.
Пӑркка—евчӗ карчӑк, юмӑҫ.
Халӑх.

1-МЁШ ПАЙЁ

Чухӑн ҫын пӳрчӗ. Икӗ пӗчӗк чӳрече. Тӗпелти кётесре 
тайӑлнӑ сӗтел. Сӗтел тӗлӗнче пӗчӗкҫеҫҫӗ хуралнӑ турӑш. 
Турӑш ҫумӗнче шывлЯ сӳленке (крешенке шывӗ). Пысӑк 
кЯмака ҫумӗнче лаххан. Лаххан тӗлӗнче пӑрӑсран витре 
ҫакнӑ. Вучахран ӳкекен вут ҫути сӗтел ҫине ҫитсе мӗкёл- 
тетет. КЗмака ҫумӗнче кашта. Ун ҫинче хутӑрсем ҫакӑнса 
тӑраҫҫӗ. Пӳртре сас-чӗвӗ ҫук чухне шӑтйк витререн лах- 
хана тумлакан шыв пӑнклатни илтӗнет. Чаршав уҫЗлнӑ 
вӑхӑтра сак ҫинче Настаҫ кӗнчеле авӑрласа ларать.

Настаҫ (юрлатъ):
Ан авӑрла пӗтӗрсе 
Турашӑлна пӗтерсе.
Ан йӗр, тантӑш, татӑлса,
Хура куҫна пӗтерсе.

Аюх! Вучах сӳнмех пуҫланӑ. Атте таврӑнич- 
чен паранкӑ пиҫсе ӗлкёреймё. (Вутӑ пӑра- 
хать. Вучахри вут ҫути хытӑрах ӳкепг. Та- 
тах авӑрлама титӑнать. Юрлать.)

Сикӗр, сикӗр шывалла та 
Сикӗр, сикӗр шывалла 
Шыв сирпӗнсе тӑмалла.
Ӳсӗр, ӳсӗр хёр пулса та,
Ӳсӗр, ӳсӗр хӗр пулса
Ҫын тӗлӗнсе тӑмалла. (Энти кӗрет .)

Энти. Шӑпчӑксем вёҫсе килнӗ иккев^
Настаҫ. Мӗнле шӑпчӑк?
Энти. Кунта, эпӗ кӗнӗ чухне шӑпчӑк юрласа 

ларатчӗ пулас...
Настаҫ. Ухмантей! Мӗн, татах мӑшкӑлама 

ки лтӗн-им?
Энти. Эх, Настаҫ! (Ун ҫумне ларать.)
Настаҫ. Ҫуммах ан лар ӗнтӗ, Энти, атте 

килсе кёрӗ...
Энти. Настаҫ! (Ыталама тытӑнатъ, Нас- 

таҫ тӑрать.)
Настаҫ. Ак, турахуп кучӗпе чышсан1 Тупнӑ 

вырӑн выляма.
Энти. Ну, чыш, чыш, хевтӳ ҫитеймест вӗт.
Настаҫ. Ҫитет!

4



Энти. Ҫитеймё! Ну? (Пёрпӗрин куҫӗнчея 
пӑхса кулса яраҫҫё.) Аҫу ӑҫта?

Настаҫ. Шакмаксем патне каяп тесеччӗ.
Энти. Настаҫ!..
Настаҫ. Мён? Кала тата. Ма сӑмахна ҫӑтрӑн, 

пырна ларчим?
Энти (хӑярмасӑр). Хӗр тупса пар-ха мана.
Настаҫ. Сана авланма ир-ха, Энти.
Энти. Мёншён?
Настаҫ. Вёҫен кайӑк йӑва ҫавӑрмасӑр нихӑ- 

ҫан та чӗпӗ кӑлармасть. Малтан кил-ҫурт ҫавӑр,
Энти. Кил-ҫурт ҫавӑрсан анчах авланас пул- 

сан, нихӑҫан та авланас ҫук.
Настаҫ. Эс тӑрӑш, Энти.
Энти. Эх, Настаҫ, Настаҫ!.. Атте те кӗтӳ 

кӗтсех вилчӗ, ӗмётленнё ӗмӗтне кураймарӗ. 
Кётӳҫӗ пушши алла лексен, унтан хӑтӑлма 
питё хӗн.

Настаҫ. Эс ёмётлен. Ёмётленмесен, тӑрӑш- 
масан, кам сан арку ҫине пурлӑх пырса хурё?

Энти. Ак, эс мана качча пырсан — пӗрле 
ёмӗтленёттёмёрччӗ... Сирӗн патӑрта пурӑнӑт- 
тӑмӑр. Кам пӗлет, пёрле тӑрӑшсан, тен, ҫын 
ҫине те тухӑттӑмӑр, Настаҫ. (Калаҫнӑ вӑхӑтра 
Энти Настаҫ ҫумнех пырса ларнӑ, аллине 
ун хулпуҫҫи ҫине хунӑ. Сасӑ илтӗннӗ пек 
пулать. Настаҫ мартах сиксе Энти аллине 
ывӑтать.)

Настаҫ. Мӗн тэтах ҫулӑхатӑн?
Энти. Юрӗ, юрё, ан хирӗҫ, Настаҫ... Ырӑ 

каҫ пултӑр! (Тухса каять.)

Настаҫ (хыҫӗнчен.) Энти! Тухса кайрӗ. Эх, 
мёншӗн ҫак Энти кётӳҫӗре ҫӳреме ҫуралнӑ-ши? 
Лӑпкӑ, ӑшӑ чёреллӗ ача. Тёсё-пичӗ витёр ку- 
рӑнса тӑрать... (Аса алее.) Ай, улӑм кӗлти 
ҫыхма мансах кайнӑ. Каҫ пулса ҫитрӗ вӗт. 
(Тумланатъ, вучахне вутӑ пӑрахать те тух
са каять. Униҫӗм ерапен кӗрет, шӑнса ку- 
теркенӗ. Вучах патне пырса аллине ӑшӑ- 
тать.)

Униҫӗм (хӑй пӗччен). Карчӑкпа старик пу- 
рӑннӑ, тет. Вӗсем питӗ чухӑн пулнӑ, тет, 
(Салтӑнать.) Пӳрчӗ витёр ҫил вӗрнӗ, тет, 
ҫапах та карчӑкпа старик хурланман, тет. 
Вёсен питё илемлё, мӑкӑнь чечекӗ пек хитре 
хёрӗ пулнӑ, тет. Унӑн пӗр пичӗ уйӑх, тепёр 
пичё хёвел, куҫӗсем сенкер пӗлёт, ҫӳҫёсем 
хӗвел пайӑрки пулнӑ, тет. Ҫавӑн ҫине пӑхса 
чунёсене лӑплантарнӑ тет ашшӗпе амӑшӗ. Ҫак 
илемлӗ хӗр ҫинчен халӑх шавё патша патне 
ҫитет, тет. Шухӑшлать-шухӑшлать те патша, 
кайса курать тет ҫав хёре. Курать тет те — 
ҫавӑнтах юратса пӑрахать, тет... Илтетни, 
Настаҫ? Паян саншӑн та ҫавӑн пек савӑнӑҫлӑ 
хыпар пур. (Пӑхкалать.) Ха, килте никам та 
ҫук-ҫке. (Лампа ҫутса ярать.) Аҫта тухса 
кайнӑ ку Настаҫ?

Настаҫ (кӗрет). Пит нумай ’ ҫӳретӗн, атте. 
Паранкӑ тахҫанах пиҫнё, саланса та кайрӗ 
пуль ёнтӗ.

Униҫӗм. Пиҫнӗ пулсан—ҫийёпӗр, хёрём. Са- 
ланнӑ паранкӑ пит тутлӑ пулать вӑл. Ну-кӑ,
6



хӑпӑл-хапӑл анта^-ха хуранна! (Иастаҫ хуранне 
антарса паранкӑ тиркине сӗтел ҫине лар- 
татъ. Униҫём сӗтелтен ҫӑкӑр кӑларса чӗлӗ- 
сем каскалать.) Ух, паранкӑ шӑрши тухрӗ. 
Шӑрши питӗ ырӑ-ҫке. Пушӑ хырӑмшӑн паран- 
кӑ—чи тутлӑ апат. Пёр паранки—аш татӑкӗ, 
тепри— усламҫу, виҫҫёмӗш — кулачӑ, тӑват- 
тӑмӗш—хӑйма. Вӑт епле эпир, улпут апачӗ 
ҫиетпӗр вӗт, э1

Настаҫ. Ман хӑшне ҫиес-ши, атте, ашне-и, 
ҫуне-и?

Униҫӗм. Эс усламҫуне ҫи. Пӑхсам, епле 
вӑл сап-сарӑ! Эсӗ «улпут» хёрӗ вӗт, сана 
ҫемҫе апат кирлё.

Настаҫ (кулса). Ҫӑкӑр ҫине сарса ҫиес-и ку 
ҫӑва, атте?

Униҫӗм. Мӗншӗн ҫӑкӑр ҫине сармалла? Ӑна 
чухӑнсем анчах ҫӑкӑр ҫине сарса ҫиеҫҫё. 
Тыт-та, пӗтём кумкипех ҫыртса ҫи. Ҫӑкӑрсӑр 
ҫисен те шалкӑ мар!

Настаҫ. Хи-хи-хи! Эсӗ паян шӳт тума пит 
юрататӑн, атте. Сан сӑмахупа хутӑш ку па- 
ранка чӑнахах та усламҫу пекех туйӑнать.

Униҫём. Паян пӗр ырӑ хыпар илтрӗм, хёрӗм.
Настаҫ (ашшӗҫумне ларсӑ). Мёнле хыпар-ши, 

атте?
Униҫём. Шухӑшламан, кётмен телей! Ылттӑн 

улма хӑех ҫӑвара татӑлса ӳкес, тет-ха.
Настаҫ (савӑнса). Часрах кала, атте!
Униҫём. Ан васкат, хёрӗм.
Настаҫ. Мёнле хыпар-ши?

Униҫӗм. Шыраса туп. (Кӗске пауза.)
Настаҫ. Тупрӑм, тупрӑм!
Униҫӗм. Ай, тем-ҫке, хӗрӗм. Тупайрӑн-ши 

вара.
Настаҫ. Эсё: Шакмаксем патне каяп, терӗн 

вӗт-ха паҫӑр?
Униҫӗм. Вара.
Настаҫ. Апла пулсан, вӗсем пире тырӑ кив- 

ҫен пама пулнӑ.
Униҫӗм. Ҫук, вӑл мар.
Настаҫ (салху). Шакмаксем тырӑ памаҫҫи 

кизҫен?
Униҫӗм. Ҫук.
Настаҫ. Епле пурӑнӑпӑр, атте? Раштав анчах 

иртрӗ—ҫӳпҫере ҫӑнӑх пёрре пёҫермелӗх кӑна.
Униҫӗм. Антив, ан паччӑр. Малашне эпир 

никамран та кивҫен ыйтас ҫук.
Настаҫ (уҫӑланса). Нимён те ӑнланмастӑп. 

Мӗншӗн-ха эс хыпарна нумайччен пытарса тӑ- 
ратӑн, атте?

Униҫӗм. Вӑхӑт ҫитсен хӑвах пёлӗн. Ну, ла- 
йӑхрах итле эппин. Шакмаксем патёнчен 
таврӑннӑ чухне Пӑркка карчӑк тӗл пулчӗ. 
Вал пирӗн пата кӗҫӗр пёр ҫынпа евче килесси 
ҫинчеч пёлтерчӗ. (Иастаҫ салхуланать.) 
Мӗн шарламастӑн? Е начар каччӑ, чухӑн кач- 
чӑ пулё тетне?

Настаҫ. Курӑпӑр.
Униҫӗм. Мёнле шухӑшлатӑн?
Настаҫ. Нимёнле те шухӑшламастӑп! (Сӗтел 

ҫинчен пухать.)

Униҫӗм. Вӑт хёр! Вӑт ӑна юрат. Эпӗ саншӑн 
аҫу та, аннӳ те—ҫавӑнпа калассине тӳрех ка- 
латӑп. Сан вырӑнта тепри пулсан— савӑнса 
каҫса кайёччё. Мӗнпур пирӗн иксӗмӗрӗн? Ман 
ёмёр ҫыншӑн ёҫлесех иртрӗ. Маншӑн нихӑҫан 
та хёвел кулса ҫутатман. Пёр эсӗ ҫеҫ савӑн- 
тарса пурӑнтӑн мана. Мӗнпур ӗмӗт сан ҫинче. 
Мбнпур ӗмӗт—сана ҫын ҫине кӑларса телейлӗ 
тӑвасси. Ун чухне вилсен те юрать вара! (Хур- 
ланать, куҫҫулне шӑлать.)

Настаҫ. Атте, ан хурлан! Эпё ҫамрӑк вёт-ха...
Униҫӗм. Сан сӑмахусем, хёрӗм, ман хыпарпа 

килӗшменнине кӑтартаҫҫӗ. Эпӗ саншӑн тӑрӑ- 
шатӑп вӗт... (Пӑлтӑр алӑкӗ сасси. Иастаҫ 
шартах сикет, Иетёр Упи кӗрет).

Настаҫ. Кукка!
Упа. И-и, хӑшин пысӑкӗш пулнӑ эс, Настаҫ! 

Шурти шур хӑва пек.
Настаҫ. Ан кул, кукка!
Упа. Кулса мар, Настаҫ, юратса. Me, тыт 

кучченеҫ. ( Тутӑр парать.)
Настаҫ (савӑнӑҫлӑн). Кукка, хи-хи-хи! (Ту- 

тӑрне ҫыхса пӗчӗк куҫкӗски витӗр пӑхать.)
Упа (Униҫӗме). Эс мӗн, йысна, пуҫна чиксе 

ларатӑн? «
Увиҫём (вӑрӑм сывласа ярать). Темӗскер вӑй 

лаштӑрах кайрӗ. (Упапа Настаҫ ун ҫине хӗр- 
хенсе пӑхаҫҫӗ.)

Упа. Шухӑшна ан пытар, йысна. Салт-ха 
шухӑш енчӗкне, нушу-асапна пёрле хисеплӗ- 
пёр.

Униҫӗм. Ватӑлса ҫитетёп, Упа. (Вӑрӑммӑн 
сывлать.) Хампа пӗрле ёмётсем те ватӑлаҫҫё. 
Ёмӗтсем ватӑлнӑ майӗн пурӑнӑҫ пёлӗчӗ хуралнӑ- 
ҫем хуралса тӗнчене хупласа килет...

Настаҫ (чёререн). Атте! (Упа ӑна куҫпа 
пӑхса чарать.)

Униҫӗм. Яв! (Пуҫне ҫӗклет, каласса кӗтет. 
Унтан хӑйне чӗннипе-чёнменнине иккӗленсе 
малалла калать.) Хам виличчен Настаҫа ҫын 
ҫине кӑларса телейлӗ ҫын туса хӑварасчӗ. 
(Пауза.) Паян... пурнӑҫ ҫулӗ хуҫӑлмалли кун! 
Кӗҫёр... иевчёсем килмелле.

Упа. Йысна! Питё ир пулать-ҫке ку япала. 
Насгаҫ ҫамрӑк-ха! Выл^са-кулса ҫӳрес чухне 
эсӗ ӑна асапа чикес тетнем? Ҫамрӑк вӑхӑт пёр- 
ре анчах килет ёмӗрте. Килет те вӑл, сиссе те 
юлаймастӑн, чӗкеҫ пек чӗвёлтетет те вӗҫсе 
ҫухалать.

Униҫӗм. Эс те, Упа, ман шухӑша хирӗҫ ик- 
кен...

Упа. Ан та шухӑшла вӑл япала ҫинчен, Нас- 
таҫ.

Униҫӗм. Малашне пурӑнасси ҫинчен шухӑш- 
лас пулать, Упа. Пурлӑхлӑ ҫынпа хӑталлӑ пул- 
сан, эпӗ те ватӑлмалӑх кунта тарЭхса ҫӑкӑр 
татӑкӗ шырамӑттӑм. Настаҫ хӑй те чипер ӗҫсе- 
ҫийӗччӗ, чипер тумланёччё. Ачи-пӑчисенекурса 
савӑнӑттӑм.

Упа. Калаҫма калаҫан та, пӗлтер, камсем 
евче яраҫҫӗ кӗҫӗр? (Настаҫ ашшё ҫине тин- 
керсе пӑхать.)

Униҫӗм. Пуян ҫынсем, Урлавсем!
У папа Настаҫ. Урлавсем?
Униҫӗм. Кун пек телей хӑҫҫан кӗтсе ил- 

мелле! Мён чухлӗ тара илнӗ ҫӗр, выльӑх-чӗр- 
лӗх, пилёк лаша! Пёртен-пӗр ывӑлӗ анчах, мӗн- 
пур пурлӑхё Настаҫа юлмалла вёт!

Настаҫ. Ҫук, каймастӑп ҫав тискере! Луччӗ 
ыйткалама тухса каям! Ӑсӗ-пӑсӗ пулсан—та- 
тахчё.

, Упа. Питё йӑнӑшатӑн, йыена. Урлав ҫемьи 
Настаҫшӑн юрӑхлӑ мар. Улма йывӑҫ папки 
ҫурхи хёвелпе хӑпарса ҫурӑлать те, ырӑ чечек 
сарса тӗнчепе савӑнать. Кётмен ҫӗртен ирхи 
сивӗ тӑм килее ӳкет те, пуҫне чикет вара ҫав 
ҫеҫке. Ачашлакан ӑшӑ ҫил те, ыталакан хӗвел 
ури те чёртеймест вара ӑна ун хыҫӗнчен. 
Настаҫ та Урлавсем патёнче ҫавах пулмалла.

Униҫӗм. Эс, Упа, малашнехи пурнӑҫ ҫинчен 
шухӑшла! Тырӑ ҫук! Сутма выльӑх-чӗрлёх ҫук. 
Ҫёре Урлавсеве виҫ ҫула тара панӑ. Хам, ватӑ 
шӑмӑ-шакӑпа аран сӗтӗрӗнсе е Урлавсем па
тёнче, е Шакмаксем патёнче ёҫлетӗп. Настаҫ 
та ют ҫыншӑн ӗҫлет. Ав, миҫе хутӑр авӑрласа 
хунӑ, пурте ҫыннӑн. Выҫӑ пурӑнма ҫук вёт.

Упа. Настаҫ, кил-ха хам ҫумма. Миҫере-ха эс?
Настаҫ. Эс, Кукка, пёлетён вёт.
Упа. Ну-ну, кала, миҫере-ха эс. Антив, аҫу 

илттӗр лайӑхрах,
Настаҫ. Вунулттӑра.
Упа. Илтетни, йысна?
Униҫӗм. Ҫулсем ҫитнӗ ёнтӗ.

Упа. Ҫитйӗ.. Ача-ха вӑл! Итле, йысна. Эпё 
кам пулатӑп, пёлетне?

Униҫӗм. Тытӑнчё ёнтӗ пакӑлтатма!
Упа. Эпё Нетёр Упи! Мана атте-авне, ывӑл- 

хӗрсем яланах вилсе пынипе, Упа ят панӑ. 
Эпӗ халӗ аллӑ пиллӗкре. Эпё вӑтйрпиллӗк ҫул 
улӑхра халӑх ҫаранне сыхласа пурӑннӑ. Манӑн 
ҫемье тавраш ҫук. Настаҫ маншӑн — юратнӑ 
хёрём. Эсӗ ӑна ашшё пулса юрататӑн, эпё кук- 
кӑшӗ пулса юрататӑп. Астуса тӑр. Нетӗр Упи 
Настаҫа нихӑҫан та асапа хӑвармё. Ӑнланатна, 
йысна, Нетӗр Упине? Нетӗр Упи выльӑха та 
ҫапса хӗнесе курман. Нетӗр Упи этем урипе 
пусса минкетнӗ чечеке те ачашласа тӳрлетсе 
хӑварать. Вӑл усал кӑмӑллӑ, чул чёреллӗ ҫын 
мар, анчах Нетёр Упин чӗринчи юратуне тив- 
сен, вӑл ун чухне хййне кӑтартё! (Пӑятӑр 
алӑк сосси. Настаҫ куккӑшӗ ҫумӗнче.)

Униҫӗм. Килеҫҫӗ. Йёркеллӗ пулӑр эсир.
Упа. Сймах пуҫласанах кӑларса ывӑтатӑп 

вёсене.
Униҫӗм. Ну! Кам кунта' хуҫа? Асту! Ура 

ярса пусаймӑн ман киле ун чухне. (Упапа Нас- 
таҫ шарламасӑр, куҫ айӗняен пӑхса лараҫҫӗ. 
Пӑрккапа Ҫумкка кӗреҫҫӗ.)

Пӑркка. Лайӑх пурӑнаҫҫи? Ух.^сивӗ те паян! 
Сӑмса тӑррине элле тӑм илчӗ? (Йӑвалать.)_

Ҫумкка. Лайӑх пурӑнаҫҫи?
Униҫӗм. Килёр, иртӗр, ларӑр тӗпелелле.
Пӑркка. Тараватлӑ хуҫа пулсан, иртӗпӗр.Та- 

раватсӑр чӗнетён пулсая, алӑк патӗнче тӑрса

12



та калаҫӑпӑр. Хёнекейтён тар, Паракантаи ил, 
теҫҫӗ.

Униҫём. Иртёр, ырӑ ҫынсем! (Ҫумккапа 
Пӑркка лараҫҫӗ.) Питӗ сивӗтсе ячӗ эппин ҫан- 
талӑк?

Ҫумкка. Шартлама сивӗтсе ячӗ. Урам урлӑ 
ҫерҫи вӗҫсе каҫаймасть.

Пӑркка (кашта ҫинчи хутурсене курса).
, Э-э, миҫе хутӑр авӑрланӑ Настаҫ! (Хутӑрсене 

илсе пӑхать.) Пит ҫинҫе авӑрланӑ. Ҫумкка, 
пӑх-ха, пасар ҫиппи пек!

Ҫумкка. Эпё хӗрарӑм ӗҫне пӗлместӗп. Ман- 
шӑн те ҫинҫе авӑрласан аван, те хулӑн авӑр- 
ласан...

Пӑркка. Эсир, арҫынсем, мӗн пӗлетӗр. Сире 
тӑхӑнмалли анчах пултӑр.

Ҫумкка. Кёпе-йӗм тӑвасси хӗрарӑм ёҫё вӑл.
Пӑркка. Юрӗ, юрӗ ёнтё. Униҫём, эпир сирӗн 

патӑра пёр ӗҫпе килсеттёмёр. Ял ҫинче, те 
тӗрӗс калаҫҫӗ, те ҫук,—чӑннине кунта пӗлёпӗр, 
сирӗн тына пӑру пур теҫҫё, сутмастӑр пулё- 
ҫке ҫавна?

Униҫӗм. Сутма шухӑшламанччё те, темён 
тӑвас. Сутма та иртерех пулӗ тетпӗр, ҫам- 
рӑк-ха.

Пӑркка. Ҫӗнӗ хуҫа патӗнче ӳсӗ. Хуҫисем кӑ- 
мӑллӑ ҫынсем, ҫиме-ёҫме ҫителёклё.

Униҫӗм. Темён тумалла ёнтӗ. Питё шалкӑ. 
Илекенён алли... те ҫӑмӑл пулё? (Настаҫ Упа 
хӑлхинчен темӗскер каласа ларать.)

Упа. Йысна, манӑн тына тавраш ҫук та, ка-
13



лаҫмалли те .ҫук та, ҫапах сана пёр 2с парас- 
шӑн. Ку ёҫ ҫинчен калаҫма иртерех мар-ши?

Пӑркка. Мён вара, ҫыннисем кӑмӑла каймаҫ- 
ҫё-и?

Упа. Ҫыннисем ҫинчен сӑмах тапратса ка- 
лаҫмасан та юрӗ. Калаҫма тытӑнсан шӑрпӑк- 
ланакансем те пулбҫ.

Ҫумкка. Сана, Упа, хутшӑнмасан та юрамал- 
ла. Кунта кил хуҫи пур. Унӑн сансйр пуҫнех 
ӑсӗ ҫитнӗ. Пулла ишме вёрентмеҫҫё.

Униҫӗм. Упа, зсӗ чӑнахах та чёнмесёрех 
лар-ха. Эсӗ ҫынпа тӳрӗ калаҫа пёлместён. (Упа 
яӗнмест.)

Пӑркка. Тимӗре хӗрнё чухне шакка теҫҫӗ. 
Ман ӑспа, кунта шухӑшламалли те ҫук пек 
туйӑнать, Униҫём.

Ҫумкка. Эсё мана лайӑх пёлетӗн, Униҫӗм. 
Сана нихӑҫан та пӑшӑрхантарман. Парймсемшён 
хӗсмен. Кивҫен илнисене пёчӗккӗн ёҫлекеле- 
сех тататӑн. Тепӗри пулнӑ пулсан, сана тах- 
ҫанах суда панӑ пулӗччё, е ҫӗрне туртса илнӗ 
пулёччё. Ҫӗршён сана эпӗ нихӑҫан та хӗсмен. 
Пёр ят ҫӗрне хӑвах виҫ ҫула тара патӑн. Вӑ- 
хӑт ҫитсен—хӑть татах тара пар, хӑть хӑ- 
вах ак.

Униҫӗм. Вӑл каламасӑрах паллӑ ӗнтё, Ҫумк- 
ка. Ҫын вырӑнне хунӑшӑн тавтапуҫ. Анчах 
пирён хӗр сире килёшсех кайё-ши? Пирӗн, 
чухӑнӑн, мён пур? Япала та туса ҫитерей- 
мен-ха. Сире пурлӑхлӑ хёр кирлё. (Ҫак вӑхпт- 
ра Пӑркка Настаҫа. калаҫтаратъ.)

Ҫумкка. Пурлӑх ҫинчен калаҫмасӑрах килё- 
шёпёр, Униҫём. Сывлӑхёсем пулсан, япалисем 
пулӗҫ. Хулӑншӑн туртӑнса тӑмӑпӑр.

Униҫӗм. Эпё калаҫсах тӑрас ҫук, Ҫумкка. 
Хӑй мӗнле шухӑшлать.

Пӑркка. Мӗн шухӑшласа тӑмалла тата? Каҫ 
тӑвас япалана ире ан хӑвар, теҫҫӗ. Тата кам 
кирлё сана, Настаҫ? Начар киле калаҫтармаҫ- 
ҫӗ вӗт сана.

Настаҫ. Манӑн халӗ качча каяс шухӑш ҫук, 
Пӑркка аппа.

Пӑркка. Мӗн эс, ватта юлас тетне? Сана, 
хӑвӑр пурӑнӑҫӑра кура, кам калаҫтармалла тата! 
Кӗтмен, шухӑшламан телей хӑй тӗллӗн татӑл- 
са ӳкет, ҫавна та тыта пӗлместӗн.

Настаҫ. Мана кирлӗ мар вӑл телей. Антив, 
ыттисене пултӑр. Каймастӑп—сӑмах та пӗтнё.

Ҫумкка. Асту, Униҫӗм, малашнехи ҫинчен 
шухӑшласа пӑх.

Упа. Шухӑшламалли те, калаҫмалли те ҫук. 
Хирӗҫ сӑмах кӑмӑлӑра каймасан—тухӑр та ка- 
йӑр.

Ҫумкка. Униҫӗм!
Униҫӗм. Чарӑн, Упа! Эс те, Настаҫ, сӑмах 

ан хуш урӑх. Кам кунта хуҫа? Ытла ирёке 
тухрӑн? Аҫу мён шухӑшлать—ҫавӑ пулё. Ка- 
лаҫнӑ—татӑлнӑ. Мӗн кирлӗ тата пире?! Юрё! 
Килӗшӗпӗр, Ҫумкка! Хӗр тавраш ҫапла вӑл. 
Пӑркаланать-пӑркаланать те, кайран хӑех тав 
тӑвать.

Настаҫ. Атте!.. (Йӗрет.)

У па (тӑрать, ҫаленнӗ куҫсемпе пӑхса илегп), 
Эпё сывӑ чухне ку ӗҫ пулаймӗ! Хӑпӑр вырӑн- 
тан, тӗрӗс-тӗкел чухне! Кайран ӳкёнмелле ан 
пултӑр. (Ҫумккапа Пӑркка хӑраса тӑраҫҫе.)

Униҫӗм (уткаласа ҫӳрет). Упа! Упа! Кам 
кунта хуҫа? Кам кунта Настаҫ ашшӗ? Кам? 
Ҫумк.ка! Пӑркка! Эпӗ хам сӑмаха хам хуҫа. 
Пёрре каланине улӑштарас ҫук.

Упа (Ҫумккапа Пӑркка ҫине пӑхса). Ну?! 
{Лешем тухса шӑваҫҫӗ. Настаҫ выртса йӗ- 
рет.)

Униҫӗм. Яв?! Мён турӑн эс, Уиа? Мӗн ту- 
рӑн?! Ял ҫинче хӗр ятне яратӑн! Эсё пире пӗ- 
терсе нуша шӑтӑкне чикесшӗн. Яв?1 Тухса кай! 
Ура ярса ан пус урӑх!.. Сан тёсне к-урнӑ ан 
пултӑр урӑх! {Пӗр вырӑнта тӗпӗртетет).

Упа. Ташла, ташла, йысна. Ташланӑшӑн кам 
пилӗк пус укҫа парё?! Хытӑрах хӑпарт ҫилё 
хӑмпине, ҫурӑлса кайми?

Униҫӗм. Эс тата мӑшкӑлама тытӑнтӑн-и, 
швелтрун, ҫунтарнӑ тунката!

Упа. Йысна, шухӑшласа пӑх-ха авантарах. 
Кама качча паратӑн хӗрне? Каччи ырӑ ҫын 
пулсан, татахчӗ. Миҫе яла, миҫе хӗр патне- 
ҫитмен ӗнтӗ вӗсем. Этемми юрӑхлӑ пулсан, чу- 
хӑн хӗрё патне ура та ярса пусас ҫук вӗсем. 
Ҫав усала качча парса Настаҫ пуҫне ан ҫи, 
йысна. Тёсё-пичӗ ҫук, ӑсӗ катӑк, ёҫет юрӑхсӑр.

Настаҫ. Пуҫӑм пӗттёр луччё, ӑна качча кайич- 
чен, (Йӗрет.)

Униҫӗм. Ан йӗр-ха эс. Эпё саншӑн вёт, сана

юратнипе... Сана телейлё тӑвасшӑн тӑрӑшап. 
Юрӗ. Ху кӑмӑлна кайнӑ пек ту. Упа кукку та, 
ав, сан майлӑ. Анчах... Ҫумкка пире куншӑн 
хытӑ тавӑрмасӑр каҫарас ҫук.

Упа. Парӑмусем мӗн чухлё сан?
Униҫӗм. Нумай. Куланай тӳлемешкӗн пӗлтёр 

10 тенкӗ укҫа илнёччӗ, 20 пӑт тырӑ...
Настаҫ (кӑмӑлне хытарса). Апла та, капла 

та пӗтмелле. Юрӗ, эппин. Кайса кала. Килӗ- 
шёр!’

Упа. Настаҫ! Чарӑн, ан ухмахлан. Кукку сы- 
вӑ чухне ирӗкрен памё ку ёҫе тума. Йысна! 
Манӑн ҫемье те, кил-ҫурт та ҫук. Ватӑлмалӑх 
кунта кил-ҫурт лартма ё.чӗтленнӗччӗ эпё. Кӑшт 
сыхласа пухнӑ укҫам пур. Ытла хӗсе пуҫла- 
сан—кайса тӳлён.

Настаҫ. Кукка! ( Тав тӑвакан куҫпа пӑхать, 
куҫҫуль юхать.)

Униҫӗм. Упа, ху мёнле пурӑнӑн?
Упа. Улӑх сыхлама пӑрахас тетёп, ҫигё. 35 

ҫул хушшинче сыхласа кил-ҫурт тӑваймарӑм, 
ҫын пек ҫемьеллё пулаймарӑм. Пӗр шанчӑк, 
пёр ёмёт пур ман. Еҫ тухсан—пурсӑмӑр та 
телейлё пулӑпӑр. Ёҫ тухмасан вара хулана ӗҫ- 
леме кайӑп, е ялтах тимӗрҫ ёҫне тытӑнмалла 
пулё.

Униҫӗм. Тен эпир те ырӑ кунсем курӑпӑр, 
Упа! Яв? Настаҫ, илтетне? Чӗрем лӑпланма 
пуҫларё-ха... Эс, хёрём, ан кулян. Эпир те ырӑ 
кунсем курӑпӑр-ха тен, яв?

(Настаҫ вырӑн сарать.)

Упа. Ҫӑва тухсан пёр ӗҫе тытӑнса нӑхӑпӑр, 
йысна.

Униҫӗм. Мӗнле ёҫе?
Упа. Ылттӑн шырӑпӑр!
Униҫӗм. Ылттӑн? Кам ҫухагнӑ вара ӑна пи- 

рӗншӗн?
Упа. Пухтелёнчи Уксах Витяна пёлеттёнччи 

эсӗ?
Униҫӗм. Куркаланӑ ёлӗк чух.
Упа (выртса). Вӑт ҫав Уксах Витя патне 

эпё час-часах кӗркелеттӗм. Пӗлтӗр вӑл вилес 
умён мана пӗр ӗҫ ҫинчен каласа хӑварчӗ. Ури
не машинӑпа таттарсан вӑл Хӑят больницинче 
выртнӑ. Укпа пёрле пёр старик пулнӑ. Ҫав 
старик хӑй вилес умён Витяна ҫапла каласа 
хӑварчӗ тет. „Эпир вуниккӗнччӗ. Вуниккёрен 
эпӗ юлашки, ыттисем пурте вилсе пётрӗҫ. 
Эпир Айкӑрлӑ варёнче пытанса пурӑнаттӑмӑр. 
Икё вар пёрлешнё сӑмсахра пысӑк юман ла- 
ратчё, юман ҫумёнче ҫӑл, ҫӑл ҫумёнче пирӗн 
ҫемленкке пурччӗ. Ҫав ҫемленккере пирӗн пит 
нумай ылттӑн юлчё. Сывлӑху пулсан, шыраса 
туп ҫавна. Вара пире асӑнса турра кёлту \— 
тесе каласа хӑварчӗ тет. Витя суякан зтем 
марччё. Тӑрӑшса шырасан, тен тупӑпӑр ҫав 
ылттӑна.

Униҫём. Чӑнах та ҫаплах пулнӑ-ши?
Упа. Вӑрӑ-хурахсем ёлӗк питё нумай пулнӑ.
Униҫӗм. Ман атте пит нумай калаҫатчӗ вӗ- 

сем ҫинчен. Пулнӑ пулӗ, пулман мар ӗнтӗ.
Н ао аҫ  {хутшӑнса). Халлапри нек калаҫа-

тар эсир. (Выртать. Чёнмеҫҫӗ. Униҫём лампа 
ҫутине пусарать. Вырӑнӗ ҫине ларать.)

Униҫӗм. Тупасчё, тупасчё ҫав ылттӑна! Кил- 
ҫурт ҫавӑрӑттӑм. Лаша илёттӗм. Ёне илӗттӗм. 
Сурӑхсем ёрчетӗттём. Ун чухне, Настаҫ, ка- 
мӑлна кайнӑ ҫынна киле кӳртёпӗр. Эпӗ ватӑ 
мар вёт-ха ытлашши? Упа, эпё санран 5 ҫул 
анчах аслӑрах вӗт. Эсё аллӑ пиллёкре, эпё— 
утмӑлта. Эпё начар ҫимёҫ пирки анчах антӑра- 
каласа пурӑнатӑп. Ун чухне!..

Улма сачӗ ӗрчетсе ярӑттӑм. Ҫӳрӗттӗм вара 
садра тёрмӗшсе. Ав, Курмишка кашни ҫул па- 
нулми ҫиет. Сӑпасра пӗтӗм ял ун улмине су
тан илет. Пире хамӑра ҫиме ҫитсен те аван 
пулёччӗ. Эпир хытса пурӑнмӑттӑмӑр-ха. Садра 
уткаласа ҫӳрёттӗм... Настаҫ ачисене юратса 
курасчё. „Асатте" ятие илтсе вилесчё. „Асат- 
те, хӑш улма тутлӑрах?“ яАк ку, ачам, пит 
тутли. Пӑх-ха, епле хитре в8л! Пӑх-ха, епле 
вӑл хёп-хёрлё пиҫнё!“ „Асатте, чӑнахах та тут- 
лӑ, иккен!“ „Тутлӑ, тутлӑ, ачам. Ак, тыт арку 
ҫине, тыт!..“ Настаҫ, Упа! Чёнмеҫҫӗ. Ҫывӑрса 
кайрӗҫ пулас. Эх, ӗмёт, ёмёт! Хӑҫан та пулин 
савӑнтарса курӑн-ши эс мана?! (Выртать.)

ЧАРШАВ.

2-МЁШ ПАЙӖ 
Пӗрремӗш картина

Урлав пӳрчӗ. Пуян пӳрт ӑш-чикки. Урлав, Ҫумкка, Квас 
Хветӗрӗ, Тарье. Сӗтел тулли ҫимӗҫ. СантЯр сентӗре ҫин- 
чен пЯхса выртать.

Хветӗр. Эс, Ҫумкка, ахалех ман ӳкёте кё- 
местён. Асӑнӑн-ха Квас Хветӗрӗн сӑмахне.

Ҫумкка. Мёне юрӑхлӑ вара ҫав Тарӑнвар?
Урлав. Ил, Ҫумкка, ил Тарӑнвара, Лайӑх-и, 

начар-и, ҫапах та ҫёр вӑл.
Ҫумкка. Пӗлнё-пёлмен сӑмаха ан хутшӑн, 

атте. Мӗн ӑнланатӑн эс кучухнехи пурӑнӑҫра? 
Ҫёр те, ҫёр. Мӗн, Тарӑнварӑнне тӑмне ҫыртса 
кышламалла-им? Тырӑ акма юрӑхлӑ ҫёр пул- 
сан, татахчӗ.

Хветӗр. Эс ӑна-кӑна ан пӑх, Ҫумкка. Тарӑн- 
вар акма юрӑхлӑ ҫёр пулмасан та, унтан утӑ 
ҫулса илме май пур. Унӑн курӑкё те ик-виҫ 
ҫултан хакне тавӑрать. Пуринчен ытла Тарӑн- 
вар таврашӗнчи ҫӗрсене крепит туса отруба 
тухса ларма аван. Ялтан инҫе мар. Сад ӗрче- 
тес тесен те унтан лайӑх вырӑн тупас ҫук. Эй, 
мӗн калаҫмалли пур ӗнтӗ.

Урлав. Пире ҫёр тӑрантарса пурӑннӑ. Ҫёр 
вӑл пирӗн пурлӑх, пирӗн вӑй.

Сантӑр (сентӗре ҫинкен). Ан ил, ан ил, ат
те, Тарӑнвара. Тарӑнварта шуйттансем нумай.

Ҫумкка (Сантӑра). Эс ҫӑварна чар! (Квас 
Хветӗрне.) Кӑмӑл туртмасть ман Тарӑнвар ен- 
нелле. Ҫёр вӑл алӑра пит шанчӑклӑ тӑмасть. 
Паян санӑн, ыран ӑна халӑх сухалать. Мантӑр- 
им, тӑватӑмҫул Киштек улпучӗн ҫӗрёпе мӗн 
хӑтланчӗҫ?

Хветӗр. Эй, мён хӑраса тӑмалли пур. Патша 
ҫарё вӑйлӑ-ха, тӗнче тӗрёс-тӗкелтен нихӑҫан та 
тапранас ҫук.

Ҫумкка. Э-э, эс ӑнланмастан Пуранӑҫа. 
Мантӑн-им, Киштек улпутне тустарнӑ чухне 
хамӑр ялти халӑх пуянсем ҫине епле пӑхма 
пуҫларё? Ҫёр вӑл укҫа енчёкӗ мар, кёсъене 
кёмест.

Урлав. Ан шиклен, Ҫумкка. Турӑ ҫырнӑ са- 
манана этем вӑйӗ улӑштарас ҫук. Халӑх вӑл 
ҫӗкленет те, лӑпланать,

Ҫумкка. Самана улӑшӑнасса хам та шанмас- 
тӑп эпӗ, анчах хресчен вӗт вӑл кӑшт пӑлханнӑ 
вйхӑтра та тӳрех ҫёр ҫине тирёнет.

Урлав. Ҫапах та, ҫав ҫёре алӑран ан тарг, 
Ҫумкка.

Ҫумкка. Эс чӗнмесӗрех лар, атте.
Тарье. Ан харкашӑр-ха ӗнтӗ. Ҫийӗр мён 

лартнине. Курма лартман, ҫиме лартнӑ. Хветӗр 
кум, тыт-ха ҫак хур тукмакне, ҫи-ха1

Сантӑр (сентӗре ҫинчен). Анне, мана та пар- 
ха пёр тукмакне.

Тарье. Ан та—ҫи\{Сантӑр стать.) Ҫи-ха, ҫи, 
Хветӗр кум.

Хветӗр. Эп ахаль те пӑхса лармастӑп, Тарье 
кума. Сантӑр, кил-ха, хам ҫумма лар. Ух, мӗн 
пысӑккӑш пулнӑ эсё!

Сантӑр. Татах ӳсеп-ха эпӗ. Ун чухне аттене 
мана хӗненӗшён хӑйне тиверткелёп. Хи-хи-хик.

Ҫумкка. Ну, ҫйварна ан кар! (Квас Хветӗр- 
пе эрех ӗҫеҫҫё, Сантӑр хӑй, ярса ӗҫет. Ҫумк- 
ка у н  ҫине ҫиленсе пӑхать.)

Хветӗр. Антив, ёҫтёр. Вӑй-питти ҫынна пӗр 
черкке мён вӑл.

Ҫумкка. Ман шухӑшпа ялта халё вут арма- 
нӗ лартас пулать. Ҫил арманӗсем тырӑ авӑртса 
ёлкӗреймеҫҫӗ. Ҫил арманё мӗн вӑл? Ҫил пур — 
авӑрать, ҫил ҫук—ҫунатне усса ларать. Ҫу 
ҫаптаракан савӑт тумалла. Пирён халӑх кан- 
тӑр-йётӗн акмасӑр пурӑнаймасть, ёмӗр-ӗмёрех 
килте тёртое тунӑ кӗпе-йӗмпе ҫӳрет. Ҫӑм тап- 
таракан машина лартмалла. Халӑх аптӑраса 
ҫитнипе 20—30 ҫухрӑма кайса ҫӳрет. Акӑ ӑҫта 
тӑрать мул ҫӑлё!

Урлав. Татах аташса кайрё ӗнтӗ. Сан укҫу 
нумай пуль ҫав, тӗккелет пуль. Пӗрре те шел 
мар сана укҫа!

Хветёр (кулса). Ав мӗн шухӑшланӑ эс, 
Ҫумкка. Пултарайӑн-ши? Эс, мён, машина тав- 
рашне ӑнланса илме ҫӑмӑл тетнем?

Ҫумкка. Машина таврашне пӗлекенсем хӑй- 
семех тупӑнаҫҫӗ вёсем. Атя, пая кёрсе тытй- 
нар, Хвегёр кум?

Хветӗр. Хе-хе-хе, темӗн тӑвас ӗнтӗ. Мулкач 
хӳри анчах пулмё-ши вӑл? Шанчӑклӑ япала 
мар пек туйӑнать мана ку ёҫ. Шухӑшласа пӑ- 
хӑп-ха... Ҫавӑн пирки чӗнтертён-им эс мана?

Ҫумкка. Ҫук, ун пирки мар. (Сантӑр те- 
пӗр черкке тултарнине курса.) Эй!..

Тарье. Сана эпир, Хветёр кум, пёр ӗҫ тё- 
лӗшёпе чӗнсеттёмӗр. Эпир, ак, ҫак услана 
ниепле те авлантараймастпӑр-ха. (Сантар ҫпне 
кӑтартать).

Хветӗр. Хе-хе-хе, ҫавтери пурлӑх ҫинче те 
хӗр тупаймастӑр-и ёнтё?

Ҫумкка. Ачи ҫын евӗрлё мар вӗт. Ҫынран 
та намӑс. Ӑҫта кӑна ҫитсе пӑхман. Уксах-чӑ- 
лах илес килмест.

Тарье. Тем мурла ҫуралса ӳсрӗ. Ӑс хуранӗ 
катӑкрах пулчӗ ҫав ун.

Гантӑр. Сан хӑвӑн катӑк, анне. Икӗ хут ик- 
кё тӑваттӑ миҫе? Пёлместён, хи-хи-хик!

Ҫумкка (ҫиленсе). Ну?! Ан чённӗ пултӑр!
Хветӗр. Мӗнле пулӑшу пама пултарӑп-ши эп 

ку ӗҫре?
Ҫумкка. Эпё Униҫёме чёнме ярсаттӑм. Эсё, 

Хветёр, ял старӑсти. Кӑшт хытӑрах хӗссен, 
вӑл хёрне паратех.

Тарье. Чухӑн ҫын хӗрё те ёнтӗ, пырӗ. Тёс- 
рен-питрен, сывлӑхран аван. Ёҫчен, ал-ура ӗҫ- 
не те питё пултарать, теҫҫӗ.

Ҫумкка. Пёркун евче кайсан хӑй килӗшнӗч- 
чё те ёнтӗ. Анчах, Нетёр Упи ёҫе пӑсса пӑ- 
рахрё.

Хветӗр. Мён ӗҫлет кунта Нетӗр Упи? Улӑх- 
ран мӗн тума килнӗ вӑл? Эпӗ ӑна!..

Ҫумкка. Улӑх сыхлама пӑрахасшӑн, тет.
Хветӗр. A-а, апла пулсан...
Тарье. Йӑлӑхтарчё пуль ёнтӗ улӑхра. Пӗ- 

тём ёмёрне тискер кайӑк пек пёччен пурӑнӑҫпа 
ирттерчё вёт.

Хветёр. Эпир тытӑнсан, Униҫӗмне нумай ка- 
лаҫтармӑпӑр-ха ӑна та... Мёнле, Сантӑр авла- 
нас килет-и?

Сантӑр. Шутсӑр авланас килет, хи-хи-хик! 
(Пӑркка кӗрет.)

Тарье. Ав, Пӑркка та ҫитрӗ.
Ҫумкка. Униҫӗм килмест-им?
Пӑркка. Халех, халех кёрет...
Ҫумкка. Ыу, мӗнле ӗҫсем?
Пӑркка. Э-э, анӑш та тӑвӑш килӗнче. Нас- 

таҫё яхӑн та ямасть. Нетёр Упийӗ ҫисе ярас 
пек пӑхать. Упа ятне ахалех паман иккен. Тӗн- 
чери ырӑ этем хӑйён ачи-пӑчине нихӑҫан та 
Упа ятне ан патӑр. (Униҫӗм кӗрет.) Ак, Уни- 
ҫӗм те ҫитрӗ.

Униҫӗм. Ырӑ пурӑнаҫҫи?
Ҫумкка. Турӑ пулӑшнипе чиперех пурӑнат- 

пӑр-ха. Кил-ха, ирт кунталла. Сӑкманна хыв, 
Униҫём. (Ҫак вӑхӑтра Тарье Сашпӑра тепӗр 
пӳртне хӑвалатъ. Леш каясшӑн мар, аняах 
Тарье ӑна ирӗксӗрех тёртсе кӳртет.)

Униҫӗм. Юрё, салтӑнмасан та. Эпё нумай 
ларса тӑрас ҫук. Темӗн тума чӗннӗ ёнтё эсир 
мана?

Тарье. Салтӑн, салтӑн ӗнтё, Униҫӗм. (Упа
дём сӑкманне хывмасӑр тӑратъ.) Ак, сётел 
хушшине лар-ха, хӑна пул.

'Пӑркка. Эс мӗн тата, Униҫӗм, йӑлӑнтаран? Са
на ялти хисеплӗ ҫынсем хӑнана чӗнеҫҫӗ, эсё, 
хӑна кура мар, пуҫна пёкӗрен ҫӳлё ҫёкленӗ. 
Ыгла та мӑнкӑмӑлланса кайнӑ-ҫке, чӑмах, хӑй- 
не кура мар.

Хветӗр. Салтӑн, УниҫӗхМ. Сана салтӑнма 
староста хушать. Староста сӑмахӗнчен иртме 
пултараймастӑн.

Униҫӗм. Юрӗ эппин, ырӑ кЗмӑлпа чӗннӗ пул-

сан... (Салтӑнать.) Хисеплё этемсемпе юна- 
шар ларма та тивӗҫлё мар та эпир...

Ҫумкка. Ун ҫинчен калаҫмалӑх та ҫук. Пур- 
сӑмӑра та пёр турӑ туса янӑ. Ак, кунта лар-ха, 
Униҫём. Эсӗ, Пӑркка, Хветӗр ҫумнерех лар. 
(Урлав тепӗр пӳрте тукать.)

Тарье. Ӑҫта тухан эс, пӑяхам, хӑнасем пур 
ҫинче?

Урлав. Ҫан-ҫурӑм лаштӑрах кайрӗ, выртса 
кэнас-ха.

Тарье Ҫийӗр-ха, ҫийӗр. Курма лартман, ҫиме 
лартнӑ. Эс, Пӑркка, хӑвах тыт, вӑтанса ан 
тӑр. Ак, Униҫӗм, хур тукмакне тыт-ха. Ав, унта 
пулӑ пур. Ҫумкка, ахаль ан лар ёнтё, ёҫтер. 
(Ҫумкка ӗҫтерет.)

Униҫӗм. Ӑша пётёмпех каскаласа кайрӗ. 
Тавтапуҫ ырӑ суннӑшӑн.

Ҫумкка (тепре ӗҫтерет.) Кил-ха, Униҫём, 
jenpe тыт-ха.

Униҫӗм. Ытла та нумай пулать-ҫке, хӑвӑр 
ёҫёрха.

Ҫумкка. Эпир нумай ёҫрӗмӗр ёнтё. Сан пи
ре хӑваласа ҫитес пулать-ха малтан.

Униҫӗм (ӗҫет). Ёҫес эппин, ырӑ сунатӑр 
пулсан.

Тарье. Эс, Униҫӗм, хур тукмакне тыт-ха. 
Ӗҫнё хыҫҫӑн апат анать вӑл.

Хветёр. Ҫи, ҫи, Униҫём, тӑраничченех ҫн; 
сана староста хушать. Хӑҫан-ха эс старостапа 
пёрле ларса хӑна пулмалаччё?!

Униҫём. Эй, мӗн каламалла ӗнтӗ. (Хӗрӗн-



кӗллӗ.) Тавтапуҫ ырӑ суннӑшӑн, ҫын выранне 
хунӑшӑн, тавтапуҫ.

Хветӗр. Сан, Униҫӗм, малалла та пирёнпе 
ҫйкӑр-тӑварлӑ пурйнма май пур. Эсё пиртен 
ан пӑрӑн. (Ҫурӑмӗнчен ҫупӑрлать.) Сана ҫав 
Нетёр Упи нумай пӑсать. Эс унпа ахалех ҫых- 
ланса пурӑнатӑн. Вӑл патша ҫинчен ырӑ мар 
шухӑш сарать, теҫҫӗ.

Униҫӗм (ҫиме пӑрахса). Ҫук, Хветёр. Упа 
ун пек калаҫнине илтмен эпӗ. Апла калаҫса 
ҫӳреме турӑ ан хуштӑр ӗнтӗ.

Хветӗр. Ан суй, Униҫӗм! Упана эпё лайӑх пӗле- 
тӗп. Вӑл час лекмелли этем. Уншӑн тимӗр сӑн- 
чӑр хатӗрленӗ ӗнтё, унпа пӗрле сана та...

Униҫӗм. Ах, турӑ! Хветӗр, эсӗ ахалех хӑ- 
ратса калаҫатӑн.

Хветёр. Юрё, юрӗ, ан хӑра, Униҫӗм. Малаш- 
не пёрле пурӑнма тивӗҫлё этемпе ун ҫинчен ка- 
лаҫмӑпӑр ӗнтё. Санпалан пирӗн хурӑнташланас 
шухӑш пур. Ҫумкка мана анне урлӑ туртӑм 
тивет, эсё ӑна пӗлетӗн. Ҫумккан пӗртен-пӗр 
ывӑлне авлантарса эпир Настаҫ урлӑ санпа хӑ- 
таллӑ пуласшӑн.

Ҫумкка. Эй, Униҫӗм, кутӑнланса ан тйр ӗн- 
тӗ. Тыт-ха, ак, тепӗр черкке.

Пӑркка. Тата мӗн кирлӗ ёнтӗ сана, Униҫӗм?1
Униҫӗм  ̂ (ӗҫмес/п). Тавтапуҫ. Ҫитрё ёнтё, 

Ҫумкка. Ӗҫрём, ҫирӗм, мӑй таранах.
Ҫумкка. Мӗн шухӑшлан, Униҫӗм?
Униҫӗм. Настаҫ яхӑнне те ямасть. Эпё ун 

пурӑнӑҫне цӑсса ун куҫҫульне курса' пурӑнма
26



хал ҫитерес ҫук. Хӑй кама каяс тет, ҫавна 
кайтӑр? Пуяна каять-и, кётӳҫе-и—хӑйӗн ӗҫё.

Тарье. Эс, Униҫӗм, пире ҫын вырӑнне те ху- 
мастна? Тепри пулсан чёркуҫленсе ларса пуҫ- 
ҫапӗччӗ. Ытла пуҫна ҫёкленё-ҫке. Настаҫ ҫын 
чӗлхи ҫинче тӑман пулсан, татахчӗ.

Пӑркка. Вара, вара. Эс, ватсупнӑскер, тӗпса- 
кайӗнче пурӑнатна? Вӑл сӑмахсемпе, вӑл шав- 
лупа Настаҫ ҫине кам пӑхӗ? Ӑна кам хӗр тесе 
хисеплет?

Униҫӗм (сиксе тӑрать.) Мӗн, мӗн терӗн эс? 
Епле сан чӗлхӳ ҫаврӑнать, ял тухатмӑшӗ, ҫы- 
лӑхсӑр хӗр ҫинчен хура юнлӑ чёлхӳпе сӳпӗл- 
тетме! Тавтапуҫ, Ҫумкка, хӑна тунӑшӑн. (Тум- 
ланать.)

Хветӗр. Ӑҫта каян, лар!
Униҫӗм. Тавтапуҫ! Сирён хӑналӑх, ак, мӑй 

таранах... Тавтапуҫ.
Ҫумкка. Юлашки хутыйгатӑп, наратни хӗрне?
Униҫӗи. Ҫук!
Ҫумкка. Униҫӗм, асту!
Хветӗр. Упашӑн та, саншӑн та сӑнчӑр хатӗр.
Униҫӗм. Мейӗр, ҫийёр, сӑнчӑрлӑр, хура ҫӑ- 

хансем! Ак, тармастӑп. Сирӗн мӗнпур ӗҫӗр 
те ҫыннӑн юнне ёҫесси анчах. Ҫитё-ха сирӗн- 
шён те вӑхӑт, шалҫӑрсем тулёҫ-ха!

Хветӗр. Е?! Хӑратма тата пире?1 Эс кампа 
калаҫнине туятна? Ак сана! (Ҫапса ӳкерет.)

Ҫумкка. Хӑратма, навус! (Униҫӗме хӗнеҫҫӗ.)
Пӑркка. Хытӑрах, хытӑрах, аяк пёрчине сӑ- 

вӑр!

V



Урлав (тепӗр пӳртрен тухса). Хветёр, 
Ҫумкка, мӗн хӑтланатӑр эсир,вӗлерсе пӑраха- 
тӑр вӗт ҫынна! Ҫумкка, чарӑнӑр, тархасшӑн! 
(Чарасшӑн.)

Ҫумкка. Ан ҫулӑх, атте!(Тӗртсе ярать. Уни- 
ҫӗме алӑкран сӗтӗрсе тухаҫҫӗ.)

Пӑркка. Эй, турӑҫӑм, ҫылӑхне пирӗн ҫинчен 
сирсе яр. (Сӑхсӑхать.)

Тарье. Эй, турӑ, хӑвах куран вӗт; айӑпё 
пирӗн ҫинче мар. (Сӑхсӑхатъ.)

Урлав (тенкел ҫине ларсӑ). Ахалех ҫын 
чунӗ пӗтет!

ЧАРШАВ. ,

Иккёмӗш картина
Униҫӗм пӳрчё. ВЯрах ҫёр. Пӳртӗнче Настаҫ, Упа. Нас- 

таҫ кёнчеле авӑрлать, Упа ҫЯпата тирет. ПӑлгЯрта автан 
авӑтса ярать.

Упа. Е-е, нумай вӑхӑт иккен, пирвайхи ав- 
тансем авӑтса ячӗҫ. Сирӗн автанӑн сасси питӗ 
лайӑх вара.

Настаҫ. Автанё аван та ҫав, ҫитерме тырӑ 
ҫук. Чӑхсене ҫӑва кӑларсан, ҫӑмарта сутса та 
пулин чей-сахӑр илмелӗх укҫа тӑваттӑм та...

Упа. Кӑларӑпӑр-ха майӗпе. Улӑхри пӳрт 
тёп сакайӗнче паранкӑ хуппи нумай юлсаччё, ҫав- 
на илсе килёпёр... (Автан тепре авӑтать.)

Настаҫ. Атте питӗ нумай тӑрать-ҫке. Мӗн 
пулнӑ-ши? (Хӑранӑ тӗс.)

Упа. Мӗн пулмалла, таврйнё-ха.



Насгаҫ. Ҫанталйкӗ пит сивӗ тӑрать, тумти- 
рё ҫӳхе — шӑнса пӑсӑласран хӑратӑп. Кӗҫӗр 
ахаль те ҫил-тӑман асар-писер вӑйлӑ.

Упа. Инҫе ҫула кайман вӗт. Урлавсем патён- 
чен ҫитиччен сивёилесҫук . (Чӗнмесӗр ӗҫлеҫҫӗ.)

Настаҫ. Кукка! Эс чӑнах та ылттӑн тупасса 
шанатна?

Упа. Ҫук, Настаҫ. Аҫуна йӑпатас тесе ҫеҫ 
каларӑм эпё. Ылттӑн ҫинчен мар, урӑххи ҫин- 
чен ёмӗтленес пулать пирён. Ылттӑнсӑрах те- 
лейлё пурнӑҫ тӑвасси ҫинчен ёмӗтленес пу
лать.

Настаҫ. Мёнле тумалла-ши ҫав телейлё пур- 
нӑҫа?

Упа. Курӑпӑр-ха, малалли кунсем хӑйсемех 
кӑтартӗҫ. Эс ҫамрӑк-ха, Настаҫ, пёлейместӗн- 
ха ун ҫинчен..

(Настаҫ кӗнчеле авӑрлама пӑрахса темӗскер итлет. Пӳрт-
ре шӑпа.х, тулта ҫил сасси.)
Настаҫ. Кукка, эс илтетне?
Упа. Мён?
Настаҫ. Те ҫил улать, те этем йынӑшать.
Упа. Ҫил улать пулӗ. (Шавламасӑр ӗҫлеҫҫӗ.)
Настаҫ. Кичем капла ларма. Халлап яр-ха 

кукка.
Упа. Пӗр карчӑкпа старик пурӑннӑ, тет. Вё- 

сем шӑмат пасарне кайма тухнӑ, тет. Кӑнна 
кӗперё ҫине ҫитсен лаши чарӑнагь тет те хӳ- 
рине ҫӗклет, тет. (Упа чарӑнса шавламасӑр 
ӗҫлегп.)

Мастаҫ. Малалла?

Упа. Тарать, тет-ха.
Настаҫ. Эс, кукка, алхасса анчах юмах

яратӑн. Айта луччё тупмалли юмах ярар.
Упа. Эс шыраса та тупас ҫук вӗт.
Настаҫ. Курӑпӑр, кам хӑвӑртрах тупё. Кала.
Упа. Пёр пӗркенчёк айӗнче тӑватӑ хӗр йӗрет.
Настаҫ. Сётел, хи-хи-хи! Халӗ эсӗ туп. Пӳрт 

тӑрринче ҫур ҫӑкӑр.
Упа (шӳт туса). Мӗн-ши вӑл?
Настаҫ. Пёлмест, ҫавна та вӗлмест, аля-ли! 

Кама сутас-ха сана?! Лӳпинке карчӑка сутас- 
ха. (Кулать.)

Упа. Ватӑ вӑл пит, аран-аран йӑраланса ҫӳрет.
Настаҫ. Лӳпинкене, Лӳпинкене! Саншӑн вӑл 

чӑн-чӑн юрӑхлӑ хӗр. (Тупса.) Уйӑх пулать вӑл.
Упа. Э-э, чӑнах та-ҫке. Нукка шыраса туп: 

Ши турӗ, пи турӗ, ҫӳле кайрӗ—маття турё.
Настаҫ (шу кӑшласа ларнӑ хыҫҫӑн). Пӗл- 

местӗп.
Упа. Апла тӑк, халех качча паратӑп сана.
Насгаҫ. Тектёр-ха, тектӗр. Ҫӑмарга.
Упа. Ҫук. Вуннӑччен сӑватӑп. Пёрре, иккё, 

виҫҫӗ...
Настаҫ. * Ҫӑлтӑр!
Упа. Map. Тӑваттӑ, пиллӗк, улттӑ, ҫиччӗ...
Настаҫ. Улма!
Упа. Саккӑр, тӑххӑр, (кӗтет) вуннӑ! Тупай- 

марӑн. Ну, халь ӗнтӗ суккӑр Савуҫа сутатӑп 
сана. Хӑмла пулать вӑл. Ҫавна та тупаймарӑн.

Настаҫ. Хи-хи-хи, эсё, те чӑвашла, те ту- 
тарла каларӑн. ,Ши турӗ, пи турӗ, ҫӳле кайрӗ50



маття туре". Нимӗн ӑнланмалли те ҫук! (Чен- 
мест, тӑнлатъ.)

У па. Атӑл урлӑ ҫип ҫапна. (Настаҫ чен- 
мест.) Мён салхулантӑн, Настаҫ?

Настаҫ. Тахӑшё пӑлтӑр алӑкне уҫса хупрӗ. 
(Пӑлтӑрта йынӑшни илтӗнет. Упапа Нас- 
таҫ алӑк патне чупаҫҫӗ, алӑка уҫаҫҫӗ. Алӑк- 
ран Униҫӗм кӗрсе укет. Юнланнӑ.) Атте, мён 
пулчё?! о

Упа. Йыена, камсем сама? (Сак ҫине вырт- 
тараҫҫӗ.)

Униҫём. Урлавсем патӗнче... Ҫумккапа Хве- 
тӗр...

Упа. У-у, ирсёрсем!.. Каларӑм сана ан кай 
тесе! ХвершЗл патне чупам-ха часрах!

Униҫӗм. Кирлӗ мар... Манӑн тӳрленесси ирт- 
рё пулмаяла. Тархасшӑн часрах пуп патне чуп- 
сам, Упа.

Упа. Пуп мар, хвершӑл кирлё халь сана.
Униҫём. Тархасшӑн, Упа. Юлашки сӑмаха 

итле... Ҫын пек вилесчё...
Упа. Юрё... (Тумланать.) Эх, вӑхӑт ҫитсен 

эп вёсене!.. Ан йӗр, Настаҫ.(Тухса каять.)
Униҫӗм. Ан йёр-ха, хёрӗм. Ман ахаль те 

вилес кунсем ҫитсе пыратчӗҫ ёнтӗ. Нумай-ну- 
май пёр-ик ҫул пурӑннӑ пулӑттӑм. Эпӗ вилсен 
сире Упапа пурӑнма ҫӑмӑлгарах пулё, пёр ҫӑ- 
вар чакё.

Настаҫ. Атте, тархасшӑн ун пек калаҫса чё- 
рене ан ҫур. Епле те пулин чёрёлес пулать сан.

Униҫём. Ҫук ёнтӗ, Настаҫ, пулмасть пуль.

Мёншён сана суяс ман. Вилӗм—ҫывхарсах кй- 
лет. Вӑл манран инҫе мар ёнтӗ. Эпё унӑн ут- 
тине те илтетёп, ав... ай!.. (Атсииать.) Ав, вӑл 
ҫӗре чӗтретсе килет, тиек йӑмринчен те ҫӳлӗ! 
Епле вӗри сывлӑшпа явӑнса килет вӑл. Епле 
унтан вӗри ҫапать, туятна, Настаҫ?! Эс, вилём, 
Настаҫа ан пӗҫер. Ах, вёри... Шыв пулсан, пёр 
тумлам анчах шыв пулсан!..

Настаҫ {шыв парать). Ак, атте, кӑшт шыв 
сып-ха.

Униҫӗм {ӗҫет, ӑна кӗрет). Настаҫ, эсӗ кун- 
та-и? Эпё сана ҫухатсаттӑм. Лар-ха, хам ҫумма, 
кӳр-ха аллуна кунта. Ак ҫапла.. {Чӗнмеҫҫӗ.) 
Пуянсене, тӑшмансене ан парӑн. Ху чӗрӳ хуш- 
нӑ пек пурӑн, луччё кӗтӳҫе качча кай, анчах 
чӗрӳне хирӗҫ ан пыр. Эпӗ, ват супнӑскер, хӗ- 
сёрлеме тытӑннине каҫар, хӗрём. Ав, Энти.,. аван 
ача... Ай,.. Тэтах вӗри ҫапа пуҫларӗ. Настаҫ, кил 
хам ҫумма... {Чӗнмеҫҫӗ. Униҫӗм куҫне хупнӑ.)

Настаҫ. Атте! Чӗнмест. Сывлать хӑй. Ырлӑ- 
ха пулсан, юрёччӗ. Ҫывӑрса кайрӗ-ши? {Йёрет. 
Чӳречерен шакканӑ сасӑ илтёнет.)

Сасӑ. Настаҫ, тух-ха пӗр саманта!
Униҫӗм. Кам шаккать?
Настаҫ. Улька сасси пек. Темӗскершён пӳр- 

те кӗмест?
Униҫӗм. Чӗнет пулсан, тухса кӗр, хӗрём. Кир- 

лӗ пулӗ... Пӳрте кӗменни луччӗ аван, мана кур- 
сан, тем, хӑраса ӳкӗ.

Настаҫ. Ҫӳреҫҫӗ ҫурҫӗр варринче ҫапкалан-

са. Кӑнтӑрла вахӑт пулман пек. ( Тухса каять. 
Пёр самант сасӑ ҫук.)

Униҫӗм. Кирлӗшӗн килнё пулё, кирлӗшӗн... 
кирлёшён... (Аташма тытӑнать.) Кирлӗ... Мён 
кирлӗ мар? Пурте кирлӗ! Упапа мана ылттӑн 
кирлё. Акӑ, ҫӑва тухсан пёр лав ылттӑн тиесе 
килетпӗр. Ун чухне эс, Настаҫ, хӑмаҫ кӗпе, 
пурҫӑн явлӑк, кӗмӗл тевет ҫакса ҫӳрӗн. Туя 
кайма тухъя пулӗ, арӑм пулсан чӑнкӑр-чӑнкӑр 
хушпу пуле... Настаҫ, Настаҫ, ӑҫта эс? Мӗншӗн 
чёнместён? (Чӳречерен шаккаҫӗ: „Униҫӗм  ̂ пан
не, Униҫӗм пачне, хӗрне вӑрласа кайрӗҫ!и 
Униҫӗм сиксе тӑрать.) Мён? ВЗрларӗҫ! Кам 
вӑрларӗ? (Астуса илсе.) A-а, Урлавсем! (Урай 
варрине утса ҫитет.) Ҫӑхансем!.. Настаҫ, 
хӗрӗм! Пётрӗн! Упа! Ӑҫта эс? Энти, ӑҫта эс? 
Чупӑр, ҫиҫём пек хӑвалӑр! Туртса илёр ман 
хӗре кашкӑрсенчен! Эп те сирён хыҫӑртан чупа- 
тӑп! Ҫитӗр, ҫитӗр хӑваласа! Малалла!.. Ах, 
Настаҫ, хёрӗм!.. (Урай варрине каӑса ӳкет. 
Ҫилпелен нӳрене хуппи вӗҫерӗнсе кайса шарт- 
латса хупӑнать me, нӳрене куҫӗсаланса тух
са ӳкет,. Ҫӗмрӗк куҫ витёр ҫил улать, пур
те юр парӑлтатса кӗрет.)

ЧАРШАВ.

3-МЁШ ПАЙЁ 
Пӗрремӗш картина

УрлавПи малти пӳрчӗ. Ҫу вӑхӑчӗ._ Каҫ пулать. Пысӑк 
чӳрече витёр шурти йймрасем курӑнаҫҫӗ. Урамра сурӑх 
кӗтӗвӗ, ӗнесем иртни илтёнет. Ачасем кӑшкӑрашнӑ сасӑ. 
Настаҫ чӳречерен пахать.

Настаҫ. Кунеем иртеҫҫӗ... Ҫак кил-ҫурта 
килни ҫур ҫул та ҫук-ха, ҫапах та виҫё ӗмёр 
иртнӗ нек туйӑнать. Хӑҫан вёҫё пулё-ши?..

Тарье (тепёр пӳртӗнчен). Кин, кин, ӑҫта 
кайса ҫухалтӑн! Тух, сурӑхсене картана хуп! 
Кунта хӑнана килмен вӗт эсё.

Настаҫ. Ҫиччас, пӑянам. Ах, чунӑм, нихӑҫан 
та йӗркеллё ларса канас ҫук. (Тухса каять.)

Тарье (кӗрет, чей куркисем илсе-кӗрсе шка
па лартать). Илтёмӗр ыратман пуҫа тимёр тук- 
мак. Тепӗри пулсан, ҫак кил-ҫуртра савӑнса таш- 
ласа ҫӳрӗччё, вӑл нимӗн чёнмесӗр, сӑмсине 
тӑсса ҫӳрет.

Урлав (туяланса утсакӗрет). Эс, кин, аха- 
лех вӑрҫан ӑна. Настаҫ шух ҫын мар, мӗн тума 
юрласа, ташласа ҫӳретёр вӑл? Ҫамрӑк вӑхӑтра 
ытла ёҫлеттерсе ҫёмӗрес марччӗ, ёҫлес кунё- 
еем малалла-ха унӑн.

Тарье. Эс, пӑяхам, пӑрах кин хутне кёме. 
Этем ҫамрӑк чухне ёҫлемесен, хӑҫан ёҫлемелле 
тата.Эпир ӑна картинка вырӑнне курма илмен вёт.

Урлав. Настаҫ ахаль те нумай ёҫлет. Настаҫ 
килнёренпе эпё те таса кӗпе-йём тӑхӑна пуҫ- 
ларӑм.

Тарье. Е-е, эс ҫавӑнпа ун хутне кӗретён ик- 
кен-ха.

Урлав. Ара, чӑн сӑмахӑн суйи ҫук.
Тарье. Сан чёнмесёр ларсан та юрамалла.
Урлав. Юрӗ, юрё, кин, урӑх чӗнмӗп ӗнтӗ, 

хӑвӑр мён тӑвассине тӑвӑр. Эпё ҫынтан тухса 
ӳкнӗ ёнтӗ. Маншӑн канӑҫлӑх вырӑн—масар.

Тарье. Тахҫанах вялее выртсан та шалкӑ мар.
Урлав. Сирёншён ҫӗрё-ҫӗрӗпе тӑрӑшнине ман- 

тӑр ҫав ӗнтӗ. Камшӑн пурлӑх турӑм, камшӑн ҫёр 
нухрӑм?

Тарье. Пухнӑ—юрӗ. Халӗ эпир пурлӑх тӑват- 
пӑр. Сан ӗмӗрӳ иртнӗ, ҫавӑнпа та сан калаҫма- 
ли те ҫук. Пурлӑха эпир Ҫумккапа пухрӑмӑр, 
эсё пуҫласа яраканё анчах пулнӑ. Ял пуянӗ ятне 
Ҫумкка ӗҫе тытӑнсан тин илтрӗмӗр.

Урлав. Юрӗ, юрё, кин, турӑ каҫартӑр, мана 
кӳрентернӗшён.

Тарье. Ан лӑкӑртат. Лар сухална усса. (Тух- 
са каять)

Урлав. Ҫак куна юлаесине пӗлнӗ пулсан, хам 
та ҫӗмӗрлес ҫукчӗ, ҫынна та йӗртес ҫукчӗ. Эй, 
турӑҫӑм, каҫар мана иргнӗ ҫылӑхсемшён...

Настаҫ (кӗрет). Асатте, сана валли кӗҫӗр 
ампара шӑналӑк карса вырӑн сартӑм. Унта 
сывлӑш та уҫӑ, шӑнасем те ҫук.

Урлав. Тавтапуҫ, Настаҫ. Эс анчах ҫак кил
те мана ҫын вырӑнне хурса ырӑ сунакан. Эс 
анчах ман чуна йӑпатакан... Аҫу мёнле пурӑ- 
нать-ха?

Настаҫ. Сывалать ӗнтӗ. Ура ҫине тйракан 
пулнӑ.

Урлав. Эс, Настаҫ, килтисем вӑрҫнине ан 
пӑх, аҫу патне час-часах ҫӳре. Кала эс ӑна, 
сывалсан пирӗн пата ҫӳремесёр ан тӑтӑр.

Настаҫ. Вӑл кунта нихӑҫан та ура ярса пу- 
сас ҫук.

Урлав. Ахалех ҫынна хӗнесе пӑрахрёҫ... Эс

Настаҫ, ан хуйхӑр. Пит ан кулян. Эиӗ нумаях 
пу|)ӑнас ҫук ёнтё. Вилес умён сана ылтгӑн 
пиллесе хӑварӑп.

Настаҫ. Мён тӑвӑл эпё ылттӑнпа?
Урлав. Ухмах, ылттӑн вӑл пурӑнӑҫ парать. 

Хӑшпӗр этемшӗн ылттӑн вӑл тӑванӗнчен те 
хаклӑ.

Настаҫ. Маншӑн ку кил-ҫуртра ылттӑн мар, 
тем парсан та савӑнӑҫ ҫук.

Урлав. Ак, тата, тепӗр ухмах. Саншӑн пурӑ- 
нӑҫ тин пуҫланать-ха.

Тарье (тепӗр пӳртрен). Кин, кин, мӗн тӑван 
унта! Шыв ӑсса кёр-ха. (Настаҫ тухать.)

Урлав (пӗяяенех). Ҫапла ҫав, этем тени— 
пӗри пуянлӑхран тарать, тепӗри пуянлӑхшӑн 
хӑйӗн пуҫне хурать, ҫын чунне те шеллемест; 
пёри пуянлӑхӗпе ырӑ курать, тепёри мулне 
хӗрхенсе ӗмёр хытнӑ ҫӑкӑр ҫисе пурӑнать. Акӑ, 
хамах эпӗ... Камшӑн тӑрӑшрӑм? Ачамсем валли 
пурлӑххӑварасшӑн тӑрӑшрӑм. Пуян ятне илтес- 
сишӗн тӑрӑшрӑм. Ак халё... Эх-хе-хей... Этем 
ҫемьере вӑйпитти вӑхӑтӗнче анчах хисеплёҫав, 
вӑйран тухса ӳксен ҫётёк ҫӑпата вырӑннеанчах 
вӑл. Ку инкеке пӗлнё пулсан, вут чёртсе ҫун- 
тарса ямалла пулнӑ иккен пӗтӗм пурлӑха.

(Ҫумкка к€рет.)

Ҫумкка (пӳлёмёнчен укҫа арчи илсе тухса 
сӗтел ҫине лартать.) Нетёр Упи пётӗмпех 
пӗтерсе хучё.

Урлав. Мён тата?

Ҫумкка. Униҫём хӑта пирки суда панӑ.
Урлав. Каларӑм вёт сире. Ахалех ҫыхлантӑр 

этеме. Ырӑпа чённӗ—ырӑпа кӑларса ямаллаччё.
Ҫумкка. Ухмах! Ял кахалӗсен ҫӑварне вӑхӑ- 

'тӗнче чармасан, вӗсем ӗнсе ҫинех сиксе лараҫҫӗ.
Урлав. Ырӑ ятлӑ пулса пурӑннӑ вӑхӑтра суд 

тӑрӑх сӗтёрӗнсе ҫӳреме намӑс.
Ҫумкка. Суд тарах ҫӳресси—ытти-хытти, ак, 

укҫа ахалех'сая каять-ха.
Урлав. Мӗнле укҫа?
Ҫумкка. Судья ӗҫе путармашкӑн 100 тенкӗ 

ыйтать.
Урлав. 100 тенкӗ! 100 тенкё икӗ ӗне вёт вӑл.
Ҫумкка. Унтан кая яхӑнне те ямасть. 100 

тенкӗ памасан, Ҫӗпӗр кётет сана, тет.
Урлав. Нетӗр, Упин ҫӑварне вӑхӑтра хупла- 

маллаччӗ ҫав. Ӑна тытса кайсан та шалкӑ мар. 
Хветёр мён ӗҫлет?

Ҫумкка. Пуш хӑмпӑ вӑл Хветёр. Нетёр Упи 
майлисем кӑшт юнанӑ та, сехри хӑпсах тухнӑ. 
Каяс-ха часрах, нумай кёттерсен судья ҫиленӗ 
тата.

Урлав. Киле чӗнсе килмеллеччӗ.
Ҫумкка. Килмест, мошенник. (Тухса каять.)
Урлав (пӗччен). 100 тенкё, Я?! Вӑтанмасть 

те вӗт ҫавӑн чухлё укҫа ыйтма. Ну-и судья! 
(Тухса каять.)

Сантӑр (кӗрет). Настаҫ! Ӑҫта Настаҫ? (Нас- 
таҫ кӗрет.)

Настаҫ. Кунтах-ха эпё.
Сантӑр. Ӑҫта ҫухалса ҫӳретӗн?

Настаҫ. Леш пӳртре сӑмавар чӗртеттӗмччӗ- 
ҫке.

Сантӑр. Эп кам саншӑн, упӑшка-и, упӑшка 
мар-и?

Настаҫ. Упӑшка.
Сантӑр. Сан мён тумаллаччӗ-ха эп килсен? 

Мён тумаллаччӗ-ха? (Шухӑшлать.) А... хыв
атта! (Настаҫ аттине хыва/пь.) Татах чӳре- 
черен пӑхрӑн-и?

Настаҫ. Пӑхрӑм. Чӳречене пӑхма тунӑ- 
тӑр ӑна.

Сантӑр. Урӑх ан пӑх. Иртен-ҫӳрен куҫӑхта- 
рӗ. Итлемесен, чён пушӑ тытӑп та, ҫунтарса 
илёп лайӑхрах кӑна, хи-хи-хик. Ох, паян турӑ 
лашана хӗнерӗм те! Чӑхӑмлама пӑхать, шуйт- 
тан пуҫё. Ниепле те плуга туртмасть. Эп ӑна 
ҫапап—вӑл тапать, эпё ӑна, вӑл тапать. Чӗп- 
чёрӗ юн кӑлариччен вётрём. Асту, эп санупӑш- 
ку вӗт. Хи-хи-хик!.. (Ҫыпҫӑнать.)

Настаҫ. Ан ҫыпҫӑн!
Сантӑр. Чуптутар-ха пӗрре.
Настаҫ. Кай. Пӑяхам курсан аван мар.
Сантӑр. Антив, куртӑр, хи-хи-хик. (Ыталас- 

шӑн.)
Настаҫ. Кай, кай, путсӗр! (Ҫантӑра тӗксе 

ярать.)
Сантӑр. A-а, эсё те турӑ лаша пек чӑхӑмлат- 

ни-ха! Чим-ха эп сана! Пушӑ илсе кӗрем-ха! 
(Хӑвӑрт тухса каять.)

Настаҫ (пӗччен). Эх, турӑҫӑм! Епле ӗмёр 
ирттермелле ҫак ухмахпа. Епле ун мӑшкӑлне

тӳссе пурӑнмалла? Пётрё мёскён пуҫӑм. Сая 
кайрё ҫамрӑк ӗмӗрӗм... Тӗрмене хупнӑ пек кил- 
се хупрӗҫ. Лаша вырӑнне ӗҫлетӗн, йытӑ вырӑн- 
не пурӑнатӑн. (Ларать те хуллен макӑрать.) 
Эх, Энти, асӑнатӑн-ши халь эс мана, хӗрхене- 
тён-ши? Ирӗкре чух сана юратса савӑнма пёл- 
мерӗм...

Сантӑр (тепӗр пӳртре шавлать). Анне, анне, 
пӗр чӑххине ҫием ӗнтӗ! Ман суха туса вӑй 
пётрӗ... Настаҫ тӗксе ярать мана.

Тарье сасси. Ҫӳҫрен ярса илэсӑна, ҫӳҫрен!..
Настаҫ. Ав, епле ӑса вӗрентеҫҫё ухмаха.

(ППрккапа Тарье кӗреҫҫӗ.)

Тарье. Кин, ӗҫӳ пӗтрим сан? Тух, ӗнесене 
суса кӗр. (Иастаҫ тухатъ.) Пӗрмаях тӗксӗм 
пӗлёт пек ҫӳрет. Килнӗренпе ҫур ҫул ҫитет 
ёнтӗ, пӗрре кулса пӑхман-ха. Сантйр ҫине ҫав- 
рӑнса та пӑхмасть.

Пӑркка. Ара, ҫав, эп каланӑ пек ту-ха. Ун 
пек тусан ҫавӑрнатех вйл. Ҫывӑрнӑ чухне пуҫӗ 
йёри-тавра виҫӗ хут ҫавӑр та . минтерӗ ӑшне 
чик. Тата тепӗр эмел пур та ман, анчах вӑл пит 
хаклӑ тӑракан япала.

Таррс. Усси пулсан, хакӗшӗн тӑмӑпӑр-ҫке.
Пӑркка. Пӗр кӗпепе явлӑк парӑн эппин вара.
Тарье. Усси пулсан — икӗ кёпе те шел мар.
Пӑркка (хӗвӗнчен курӑк тымарӗ кӑларса). 

Акӑ. Ҫак курӑк вӑл тёнчере сайра-сайра ҫеҫ 
ӳсет. Эпё ӑна пёлтӗр Турулӑхран ҫимёк каҫ 
кӑларса килсеттём. Ҫав курӑк тымарё йёкӗр-

ленсе ӳсет, Икӗ йӗкӗреш тымар пёр-пӗринпе 
ыталашса ӳсеҫҫё. Пёри— арҫын тымар, тепё- 
ри — арӑм тымар... Пыр-ха, чӗнсе кил-ха кунта 
Сантӑра.

Тарье. Тавтапуҫ ӗнтё сана, Пӑркка. (Алӑк  
уҫса тепӗр пӳртелле кӑшкӑрать.) Сантӑр! Ӑҫ- 
та ҫӗр шӑтӑкне кайса кӗчё ҫав. Сантӑр! Кӗр-ха 
кунта! (Сантӑр кӗрет.) Сана Пйркка аппу пёр 
сӑмах калас тет. (Хӑй тухса каять.)

Пӑркка. Сантӑр, кил-ха, хам ҫумма лар-ха, 
ачам. (Сантӑр ларать.) Ну, мӗнле пурӑнӑтӑр 
Настаҫпа? Юратать и вӑл сана?

Сантӑр. Вӑл мана питӗ юратать, ман атта 
ураран хывать. Анчах вӑл чӳречерен ялан па
хать. Эпё ӑна хӗнеп-ха. Хи-хи-хик...

Пӑркка. Арӑма ӑна хӗнесех тӑрас пулать. 
Хёнесен ӑслӑ пулать вӑл, упӑшкине те хытӑ- 
рах юратать. Сантӑр, эсӗ ак ҫак тымарпа Нас- 
таҫа вӑл ҫывӑрма выртсан, кашни каҫах кӗпин- 
чен. турт; вара вӑл сана тата хытӑрах юратакан 
пулӗ.

Ҫантӑр. Ак ҫапла-и? (Пӑркка кӗпине ҫакла- 
тать.)

Пӑркка. Чху, чху, чху! Мён хӑтланан эс, 
Сантӑр?! Эс Настаҫа ҫаклатса турт, мана мар. 
Эпӗ ватӑлнӑ ёнтӗ. Ҫамрӑкрах пулсан... Чху, 
чху, чху!...

Сантӑр. Чху, чху, чху... (Ахӑлтатса ку- 
лать.)

Пӑркка. Асту, Сантӑр, ан ман, вара, эп ка- 
ланине. Чышкупа хытӑрах ӗҫле эсӗ. (Тухать.)

Саитӑр. Ҫук, манмастӑп. Эп халех!.. Нас- 
таҫ! {Пауза.) Настаҫ! Ӑҫта кайса ҫухалчӗ ҫав, 
мур пуҫӗ. Настаҫ! {Настаҫ кӗрет.) Халех ҫы- 
вӑрма вырт!

Настаҫ. Ан ухмахлан, кам халех ҫывӑрать?
Сантӑр. Аха! Эс татах итлеместни-ха мана?! 

{Настаҫа ҫавӑрса тытать те хӗнеме тӑрать.)
Настаҫ (ҫӑлӑнса тарать). Ан ҫыпӑҫ, ухмах! 

Пёрре ҫапсанах — ҫакӑнатӑп та вилетёп.
Сантӑр. А, вилеймӗн! Ҫакӑнса вилсен сана 

шуйттансем утланса ҫӳреҫҫӗ. {Настаҫ патне 
ахӑлтатса, тртлесе пырать, ӑна ҫӳҫрен 
тытма хӑтланать. Ҫав вӑхӑтра Урлав кӗ- 
рет.)

Урлав. Сантӑр! Мён хӑтланан эсё?_Чарӑн!
Сантӑр (аслашшӗнчен хӑраса чарӑнать.) Ма 

вӑл итлемест мана? Ма ҫывӑрма выртмасть?
Урлав. Выртё-ха, ҫывӑрас вӑхӑт ҫитсен.
Тарье сасси. Сантӑр! Аҫу чӗнет. Выртма 

каймалла, тет. Тух часрах!
Урлав. Ав, аннӳ кӑшкӑрать. Выртма каймал

ла, тет. Тух, аҫу кёрсе пушӑпа вӗгме пуҫлич- 
чен.

Сантӑр {Пӑркка панӑ курӑк тымарне кӑ- 
тартса). Тектӗр-ха, Настаҫ, ҫак тымарпа ҫак- 
латса туртсан, тек тараймӑн манран. {Тухса 
каять.)

Настаҫ {йӗрсе ларать). Ҫакӑнса вилес пу- 
лать луччё, ҫак мӑшкӑла тӳсиччен. Пур-пӗрех 
пурӑнӑҫ пӗтнё ман.

Урлав. И-ий, ачам, пуриншӗн те ҫакӑнса ви-
41



лес пулсан — тӗнчере пӑяв та ҫйтес ҫук. Тӳ- 
сес пулать турӑ хӑвна мён ҫырнине. Халь сан 
пурнас кунусем малалла-ха, ачам. Мёншён пит 
кулянас? Пурнӑҫра ырри те, усалли те, пурте 
пулать. Ан хуйхӑр, Настаҫ. Ав, каҫ та пулчё. 
Выртса ҫывӑр та, каҫхи хуйхӑ ирччен иртсе 
каять вӑл. Э, ырӑ каҫ пултӑр... (Тухса каять.)

Настаҫ (ҫаплах кулянать, куҫҫулӗ ҫаплах 
юхать, вӑл ӑна шӑла-шӑла илет). Каҫхи хуй- 
хӑ ирччен иртсе каять... Анчах... ирхине татах 
ҫӗнёрен пуҫланать. Эх, турӑҫӑм, ӑҫта кайса 
пуҫа чикмелле!

ПысЯк чӳречесенчеи уйӑх ҫути ӳкет, йЯмра мӗлкисем 
курЯнаҫҫӗ. Настаҫ чӳрече у.чне ларса Яна уҫса ярать. 
Урамра Энти юрлани илтӗнет.

Энти юрри:
АслЯ улӑх тулли ешӗл ҫаран,
Ешӗл ҫаран тулли кӑвак чечек,
Ҫав чечек пек санӑн куҫусем.

Атӑл тӑвӗ ҫинче хура вЗрман,
Хура вЯрман тавра кёмӗл кЯлкан,
Ҫав кӑлкан пек санӑн ҫӳҫӳсем.

Настаҫ. Энти сасси... Савнӑ Энти... Юрла, 
Энти, юрла!.. Юлашки хут илтсе юлам санӑн 
сассуна.

Энти юрри:
Сад пахчийё тулли чие ҫырли,
Мӗнле ҫырла пур-ши унтан хӗрли?
Ҫав ҫырла пек санӑн тутусем.

CSp вӑрманӗ тулли йӑштай иывӑҫ,
Пуринчен те йЗштай — шурӑ хурӑн,
Ҫав хурӑн пек йӑштай эс, савни.

Хӑвалӑхра тӗрлӗ кайЗк сасси,
Пуринчен те хитри шӑпчӑк сасси,
Шӑпчӑк сасси пекех сан сассу.

Настаҫ (чӳрече умне туртӑнса). Энти!.. Ма* 
чарӑнтӑн! Юрла, чунӑм, юрла, ман юратнӑ шӑп- 
чӑкӑм. Ах, Энти, эс илтместён ман сасса! Эс 
пӗлместён эп саншӑн мӗнле хыпса ҫуннине. 
Арӑм пулчё те, мана манчё, тетӗн пулё. Ҫук,. 
Энти, эп арӑм мар, эп ёлёкхи пекех таса та 
айӑпсӑр... Хӑтар мана ухмах упӑшка ҫылӑха 
кёртиччен. Эс килсе чёнсенех, эп сан хыҫҫӑн- 
ҫунатланса вёҫсе пырӑттӑм. (Салхуллӑн.) Ҫук. 
Килмест вӑл кунта... Никама та кирлӗ мар эпӗ. 
(Пӳлӗм тавра чупса ҫӳрет, кантӑра тупрӗ.) 
Асапланса пурӑниччен... (Чӗтрекен аллисемпе- 
кантӑрине йӑлӑ тума тытӑнать, ҫав вӑхӑin- 
pa чуречерен Энти пӑхать.)

Энти. Настаҫ!..
Настаҫ (шартах сикре, кантрине ҫурӑм 

хыҫне пытарчӗ). Ах!.. (Ҫӗре кукленсе ларать.)
Энти (чӳречерен кӗрет). Эс мӗн хӑтланатӑн? 

Ҫакӑнса вилесшӗн-им? Ухмах! (Кантрине турт- 
са алсе ывӑтса ярать, Иастаҫа ҫӗклесе сак 
ҫине лартатъ.)

Настаҫ. Ан чар, Энти, кай кунтан. Ман пурӑ- 
нӑҫ пур-пёрех пётнё ёнтё.

Энти. Пӑрах ку киле. Айта аҫу патне. Эс

мӗнле асапланса пурӑннине йӑлтах пӗлет вӑл. Эп 
каларӑм ӑна, Настаҫа илсе килетёп, терём. Ки- 
лӗшрё вӑл... Айта, Настаҫ. Чӗрӳ манран сивӗн- 
мен пулсан— пёрле пурӑнӑпӑр.

Насгаҫ. Кай кунтан! Кай!
Энти. Настаҫ, эс пӗтӗмпех тӑнран тухнӑ ик- 

кен куята пурӑнса. Настаҫ, савнӑ чӗкеҫӗм, мӗн 
тытса тӑрать сана ҫак кил-ҫуртра? Айта час- 
рах!..

Настаҫ. Ҫылӑх!..
Энти. Ху ҫине ху алӑ хуни ҫылӑх мар тет- 

ним? Мёншён ҫӑлӑнӑҫ аур чухне хӑвӑн ҫамрак 
пуҫна пӗтересшӗн эсё? Ирӗксӗр арӑм туса ху
ни пӗтӗм пурӑнӑҫна пётерчӗ пуль тетни? Эль 
эс мана нихҫан та юратман-и?

Настаҫ. Ҫук... ҫук, Энти... Эп сана ҫав тери 
хытӑ юратнӑ... (Энти кӑкра ҫине ӳксе макӑ- 
рать.)

Энти. Настаҫ, чунӑм, тарар ҫынсем сисиччен.
Настзҫ. Хӑрушӑ! (Карташӗнче сасӑсем ил- 

тене ҫҫӗ.)
Энти. Килеҫҫё. Айта! (Настаҫ туртӑнать. 

.Энти ӑна тытса ирӗксӗр илсе каясшӑн, Нас- 
таҫ тӗртсе ярать.)

Настаҫ. Кай! Эсӗ те ирӗксёр илсе каясшӑн-и 
мана?

Энти (чӳрече патне пирса). Чӑн, сана кунта 
ирӗксӗр илсе килнё. Ирӗклён парса та ярас ҫук 
вӗсем. Пырассу килмесен — юл эппин ҫав каш- 
кӑрсем патне. (Чӳречерен сикет.)

Настаҫ. Энти! (Чӳрече умне чупса пычӗ.)

Энти!.. Пыратӑп! (Энти каялла чурече умне 
пырать, Настаҫ унӑн алли ҫине сикет. Иккё- 
шӗ те ҫухалаҫҫӗ.)

ЧАРШАВ.

Иккёмёш картина
Урам. Униҫӗм пӳрчӗн умӗ. Хёвел тухса пайтах хӑпарнӑ. 

Пӳрт умёнче каска. Ҫил хапхаран Настаҫпа Энти Униҫӗ- 
ме ҫавӑтса тухаҫҫӗ, каска ҫине лартаҫҫӗ.

Униҫӗм. И-и, хӗвел ӑҫтах хӑпарнӑ паян! Ыт- 
ла та нумай ҫывӑрнӑ-ҫке эпӗ. Энти, сана та 
ӗҫе кайма вӑхӑт мар-ши ӗнтё?

Настаҫ. Кайма тӑнӑччӗ те-ха вӑл, эп чартӑм. 
Сана уҫӑ сывлӑша илсе тухас терӗмӗр.

Униҫӗм. Тавах, ачамсем, тавах. Турӑ телей 
патӑр сире, мана пӑрахманшӑн. Шӗкӗрех пу- 
рӑнма пуҫлӑпӑр-ха, турӑ хушсан. Энтипе У на 
сывӑ чух, эпир те выҫӑ вилес ҫук.

Настаҫ. Халь аптрамастпӑр ёнтё...
Энти. Ман шутпа, ёҫсем аван каймалла пек-ха...
Униҫӗм. Ҫапла пултӑр ҫав, ачам. Упа вӑл 

лайӑх пултараканччӗ-ха тимӗрҫё ӗҫне: ҫамрӑк 
чух нумай ӗҫлерӗ тимӗрҫӗре. Эх, зӑйччӗ унӑн! 
Лаша таканне тытатчӗ те латӑрт хуҫса пӑра- 
хатчё.

Энти. Мёншӗн-ха вӑл тимӗрҫӗ ӗҫне пӑрахса 
улӑха хуралҫа кайнӑ?

Униҫӗм. Ун чухне пирӗн ялта пысӑк мыска- 
ра пулса иртрӗ.

Настаҫ. Мӗнле мыскара вӑл, атте, каласа 
пар-ха пире?

/Униҫӗм (йӗри-тавра пӑхсӑ). Ҫынсем ҫук-и? 
Ӗҫ ҫапла пулчӗ. Упапа пӗрле тимӗрҫёре Хусан 
вырӑсӗ ёҫлесе пурӑнатчӗ. Пӗр ҫулхине выҫлӑх 
ҫул пулчӗ. Этемсем куланайсене парса татай- 
марӗҫ. Вулӑсран тӳресемкилсе тӑпӑлтарма пуҫ- 
ларӗҫ. Пӗринне юлашки пӑруне илсе тухаҫҫӗ, 
тепӗринне—тӳшекне, минтерне. Нимӗн те ҫук- 
кисене Киштек улпучё патне ӗҫлеме хӑваласа 
кайрёҫ. Халӑх тарӑхса ҫитрӗ. Ҫав тимёрҫӗпе 
Упа халӑха тӳресене хирёҫ тӑратса вӗсене ял- 
тан тивертсе кӑларса ячӗҫ. Кайран вара салтак- 
сем килчёҫ те, темён чухлӗ ҫынна пӗтерчёҫ. 
Тимёрҫе сӑнчӑрласа Ҫӗпёре ячёҫ. Упа пытанса 
хӑтӑлса юлчӗ. Ҫавӑн хыҫҫӑн вара вӑл улӑхра 
хуралҫӑ пулса пурӑнма пуҫларӗ.

Энти. Апла пулнӑ иккен. Хӑй ун ҫинчен пӗр 
сӑмах та каламасть тата.

Униҫӗм. Юрамасть, ачам,- ун ҫинчен калаҫма. 
Эсир те чӗлхӗрсене ҫыртса тӑрӑр.

Энти. Мёне кирлё пире ун ҫинчен калаҫса 
ҫӳреме?

Настаҫ. Чӑнах ҫав, ухмах мар вёт эпир.
Униҫӗм. Ытлашши вӗҫерсе янӑ пёрсӑмахшӑн 

та пуҫа ҫухатма пулать ку саманара.
Энти. Ӑна лайӑх ӑнланатпӑр халь... Настаҫ, 

аҫӑна лайӑх асту. Эп каям-ха ёнтё. (Каять.)
Униҫӗм. Аван ача Энти.
Настаҫ (савӑнса ашшӗ ҫумне ҫыпҫӑнать). 

Вӑл ҫавтери ырӑ кӑмӑллӑ ҫын.
Униҫӗм. Ун ашшӗ-амӑшӗ те лайӑх ҫынсемч- 

чӗ. Анчах, нуши пӗтерчӗ вӗсене, вӑхӑтсӑр вил-

чёҫ. Э-э, сахал-и тӗнчере ун пек ахалех пӗте- 
кен этемсем... Ҫапла ӗнтӗ вӑл—тӗнче. Тёнче 
тункатине кӑларса ывӑтса ҫёнӗ йывӑҫ лартса 
ӳстерсен, пурсӑмӑр та ҫӑмӑллӑн сывласа ярӑт- 
тӑмӑр та...

Настаҫ. Ав, урампа Ҫумккасем килеҫҫӗ.
Униҫӗм. Ҫумккасем? Айта пӳрте, Настаҫ. Вё- 

сене курсан, алӑ-ура чӗтӗрет. (Кӗреҫҫӗ, Ҫумк- 
капа Квас Хветӗрё иртеҫҫӗ.)

Ҫумкка. Вёсен умӗнчен иртнӗ чухне ҫӳҫ- 
пуҫ вирелле тӑрать, тёпсакайӗнче пичӗкепе тар 
ларнӑ пек туйӑнать.

Хветӗр. Ҫав тар пички ҫурӑлса пире сирпӗт- 
се яриччен, эпир хамӑр вӗсене сирпӗтмелле. 
Ҫавсен хурри пулӑпӑр-и вара? Настаҫне шыва 
кёртме пуҫласан, лешсем хӑйсемех чупса ки- 
леҫҫё вӗсем. Ҫапӑҫу пуласси паллах. Кайран 
пӗлӗпӗр унта мӗн тумаллине. (Каяҫҫӗ. Урампа 
тӑват-пилӗк ҫамрӑк пӗр-пӗрне ишвпа сапса 
иртсе каяҫҫӗ. Сасӑсем: „Еля,асту, асту, сана 
хыҫалтан шывпа сапаҫҫӗК „Ах!* „Ха-ха-ха!“.)

Настаҫ (чӳречерен курӑнса). Атте, пӑх-ха, 
епле шыв сапмалла выляҫҫӗ.

Униҫӗм (пуҫӗ чӳргчерен курӑнать). Ватти- 
сен йӑли ҫапла, шыв сапмалла вылясан ҫумӑр 
пулать, теҫҫё. Ҫумӑр ҫуманни нумай пулать 
ӗнтё. Ав, паранкӑ аврисем те лаштйрах пиҫсе 
кайрӗҫ. (Пӗри чупса пырса Униҫӗм чӳречинчен 
шывпа сапса хӑварать.) Ах, мошенник!..

Настаҫ. Эпё те тухам-и, атте, шыв йӑтса?
Униҫӗм. Ан асӑн та, Настаҫ. Тарнӑ арӑмсене,

урама тухсан, шыва кӳртсе ӑнтан яраҫҫӗ. Ҫап- 
ла, ӗлёк Лаврентейӑн тарса килнӗ хёрне шыв- 
па сапса пӗтӗмпех чирлеттерчӗҫ, нумай пур- 
наймарӗ вара, асапа кайса вилчӗ ҫавӑн хыҫҫён.

Арӑм (чӳрече умне пырса). Настаҫ, Настар, 
сыхлан. Ҫумккасем халӑх хушшинче ҫумӑр 
ҫукки санран килет тесе сӑмах сарса ҫӳреҫҫӗ. 
Сана шыва кӳртесшён!

Настаҫ. Ах, турӑ!..
Униҫём (арӑма). Кай-ха, тархасшӑн, тимӗрҫӗ 

лаҫҫине кайса пёлтер Энтипе Упана.
Настаҫ. Эп хамах чупам-ха луччӗ.
Арӑм. Э-эй, ан шухӑшлӑ та, Настаҫ, темён 

курӑн! Хамах чупам, урасене сутён илмен. 
(.Васкаса чупатъ. Халӑх шавӗ илтӗнет. Нас- 
таҫ чӳречине хупатъ.)

Сасӑсем: „Шыва кӳртес ӑна!“ „Кӑннана каи- 
са ывӑтас!" „Ахтапана юхса кайтӑр!" „Ялнамӑ- 
сӗ!“ „Ял нуши!" (Кӗпӗрленсе чупса пыраҫҫӗ. 
М алта Ҫумккапа Квас Хветӗрӗ.)

1- мӗш. Эй, килте пур-и?
2- мӗш. Униҫӗм, хӑваласа кӑлар Настаҫа, ат* 

ту пӳртне ҫапса салататпӑр!
1- мёш. Эй, ҫара ҫерҫи, тух луччё кунта!
2- мёш. Сас-чӗвё ҫук, килте ҫук пулё!
Ҫумкка (ӑнсӑртран иртсе кайнӑ пек пырса

кёрет). Килте пулмасан, ӑҫта пулмалла1
Карташёнчи сасӑсем. Питӗрӗнсе ларнӑ, алӑк- 

не шалтан питёрнё!
Ҫумкка. Мён пӑхса тӑмалла, кёрсе сётӗрсе 

тухас ҫав вӑрӑм ҫӳҫе!.

Сасасем: Алӑкне уҫмаҫҫӗ!
Ҫумкка. Чӳречине ҫапса ҫӗмӗрӗр!!.
Чӳречине ҫапса салатаҫҫӗ. Ҫумкка тата пӗр ҫамрӑк: 

чӳречерен кӗреҫҫӗ. Пӳртре „ах!“ тени, урамра: „А, лек- 
рӗ-и? Ҫаклӑнчё-и арҫури?! Тавай, тавай кунта!“—тенӗ са
сасем илтӗнеҫҫӗ.

Ҫумкка (Настаҫа чӳречерен тӗксе кӑларать)^ 
Тытӑр ӑна! (Хӑйсем те чӳречерен калла  ту~ 
хаҫҫӗ.)

Сасӑсем:—Аля-ля!
— Шыва, Кӑнка шывне ярас ӑна!
— Ахтапана юхса кайтӑр!
— Ҫавӑн пирки ҫумӑр ҫук!
Настаҫа сӗтӗрсе илсе каяҫҫӗ. Униҫӗм чӳречерен карӑн- 

са кӑшкарать, чышкисене ҫӳлелле ҫӗклет.
Униҫӗм (ухмахланнӑ пек). Халӑх! Халӑх! 

Турӑран хӑрӑр, мбн хӑтланатӑр эсир?! Мӗн ту- 
рӗ вӑл сире?!.

Халӑх, Настаҫа сӗтӗркелесе, сцена ҫинчен тухса каять, 
Кӑшт тйрсан ҫӳҫне-пуҫне тустарса, аллисене ҫӳлелле ҫӗк- 
лесе Униҫӗм тухать.

Униҫӗм (Настаҫа илсе кайнӑ еннелле халь- 
йӑванса каяс пек утса). Халӑх!.. Эй!.. Мӗн 
хӑтланатӑр!.. (Сасартӑк Настаҫ хаяррӑн ҫу- 
хӑрса яни илтӗнет.) Ах!.. (Униҫём тӑсӑлса
кайса ӳкет те, чӗри ҫурӑлнипе вилсе каять. 
Сцена ҫине Упасене чӗнме кайнӑ хӗрарӑм чуп- 
са кӗрет те, Униҫӗм умне чӗркуҫленсе ла- 
рать.)

Хӗрарӑм (ура ҫине тӑрса ҫухӑрса ярать). 
Эй, халӑх!. Мӗн турӑр эсир? Униҫӗм вилнё

49*



вӗт! Упа-а! Энти-и!.. (Чупса тухсакаять. Кӑшт 
тӑрсан, У папа Энти халран кайнӑ Иастаҫа 
ҫавӑтса кӗреҫҫӗ.)

Настаҫ (ашшӗ вилнине курса ун ҫине тӑ- 
сӑлса ӳкет те, хытӑ макӑрса ярать.) Ах, 
-атте!..

Упапа Энти ним чӗнмесӗр пӑхса тӑраҫҫё.

Ч А Р Ш  А В .

